
NAA TSHIVHIDZO TSHI ḒO

ṰUWA PHANḒA HA MAṰHUPHO?

 Kha ri kotamise zwifhaṱuwo zwashu lwa tshifhinganyana
zwino u itela Ipfi ḽa thabelo.

2 Mukhethwa khethwa na Mudzimu wa u luga, ri ṱoḓa u
livhuwa Iwe kha vhulenda Hau vhufuneaho, ngauri zwi khwine
kha riṋe u fhira vhutshilo. Huno ri a rabela uri U ḓo ṱangana
na riṋe madekwana ṋamusi nga nḓila ya tshipentshela, huno wa
ri ṋea zwa phaṱhutshedzo Dzau. Ngavhe ri tshi vhona tshanḓa
tshihulu tsho ṱharamudzwaho tsha Mutshidzi washu a funwaho,
khau shumela vhalwadze na kha avho vhaṱhupheaho. Huno na u
ṋea tshanḓa tsha u ṱanganedza kha avho vho netaho kha nḓila ya
zwivhi, madekwana a ṋamusi. Kha u vharamba nḓuni ya Khotsi
hune vha lavhelelwa u vha hone.
3 Ri ḓo U humbela u elelwa avho vho pambuwaho kha nḓila
tsekene na ire thwii, uri navho-vho vha vhuye murahu kha
vhuṱama ha Khotsi hafhu.
4 Huno ri a rabela, madekwana ṋamusi, Murena, uri U ḓo vula
nḓevhe dza vhathu, kha u pfa Mafhungo-maḓifha, huno U ḓo
rubisa meme dza muambi. Huno kha ri shumiswe u itela vhugala
Hau. Huno magumoni a tshumelo ino, musi ri tshi ya fhethu ho
fhambanaho, ngavhe ri tshi ḓo amba sa avho vhe vha vha vha
tshi bva Emausu, “Naambilu dzashu a dzi ngoswa ngomu hashu,
A tshi amba na riṋe nḓilani yoṱhe?” Ngauri ri a zwi humbela
Dzinani ḽa MurwaWau, Murena Yesu. Amene.
5 Ndi tama u vhala Maṅwalo madekwana a ṋamusi, ndima
ya 17 ya Luka Mukhethwa, huno u thoma nga—nga ndima
ya vhu26.

Huno zwe zwa itwamisi ya Noaxe, ngauralo ndi zwine
zwa ḓo itwa na nga maḓuvha a Murwa muthu.

Vho vha vha tshi ḽa, vha tshi nwa, vha tshi dzea, vha
tshi dzewa, ha vhuya ha swika ḓuvha ḽe Noaxe a dzhena
ngomu gungwani ngaḽo, maḓi mahulu a ḓa, a vha fhedza
vhoṱhe.

Ndi zwe vha ita na misi ya Loto; vho vha vha tshi ḽa,
vha tshi nwa, vha tshi renga, vha tshi rengisa, vha tshi
zwala, vha tshifhaṱa;

Fhedzi ḽeneḽo ḓuvha ḽe Loto a bva muḓini wa
Sodoma…mulilo na tsevhela zwa na zwi tshi bva
ṱaḓulu, huno zwa vha fhedza vhoṱhe.

Ndi zwine zwa ḓo itwa na musi Murwa muthu a tshi
vho ḓo vhonala.

6 Huno u itela ḽiṅwalwa, ndi tama u dzhia u bva kha Genesi,
ndima 19 na—na ndimana ya vhu22.

Ṱavhanya iwe, huno u ḓe; ngauri ndi nga si ite tshithu
u swika iwe u tshi ḓa.

7 Matsheloni ano, Ndo vha ndi tshi khou amba nga ha
khaṱhulo ino khou ḓa, huno madekwana a ṋamusi ndi tama u
bvela phanḓa. Ri a kona u pfa muya u fhisaho wa khaṱhulo yo
sendelaho ya Mudzimu Ramaanḓaoṱhe. Samusi ri tshi thoma u
pfa izwi zwithu, zwi a ri kombetshedza riṋe u nga ri a lavhelesa
hune ra khou tshila hone, na awara ine ra khou fhira khayo.
8 Huno tshiṅwe tshifhinga tsho fhiraho, ho vha u tondwa
hanga u dalela India. Huno phanḓa ha musi ndi tshi ya India,
vho vha na mudzinginyo muhulu. Huno ndo vha ndi tshi
khou vhala gurannḓa ngei India, uri hani nga ha zwe zwa
itea maḓuvha mavhili phanḓa ha musi mudzinginyo u tshi ḓa,
vho vhonala vha tshi ḓivha uri tshinwe tshithu tsho khakhea;
zwiṋoni zwiṱuku zwoṱhe zwi dzulaho kha mitwe yo vuleaho
kha zwifhaṱo zwihulu, na u dzula kha matombo mahulu a
dzimbondo. Hunzhi ha India huna mbondo dza matombo. Huno
zwiṋoni zwiṱuku zwoṱhe zwine zwa vha na zwiṱaha kha iyo
mitwe yo vuleaho, zwa ṱutshela mbondo. Huno kholomo dzoṱhe
dze dza vha dzi tshi dzulela u ima u mona na zwifhaṱo zwihulu,
nga masiari, kha murunzi, na u mona na mbondo khulu dza
matombo; lwa maḓuvha mavhili phanḓa ha mudzinginyo, hezwi
zwoṱhe zwifuwo na zwiṋoni zwiṱuku zwa ya nnḓa vhukati ha
mudavhi u ima.
9 Inwi ni a vhona, ho vha hu na tshinwe tshithu nga hazwo,
uri Mudzimu o vha a tshi khou londota zwiṋoni zwiṱuku Zwawe
na zwifuwo Zwawe. Inwi ni a ḓivha, onoyo Mudzimu muthihi
we a zwi laedza kha gungwa, maḓuvhani a u ranga, musi vha
tshi fhedzwa nga maḓi, kha u rera ha Noaxe, uri onoyoMudzimu
muthihi u kha ḓi tshila na u vhusa ṋamusi, huno U na ndango ya
zwi vhumbwa Zwawe.
10 Ndo vha ndi khou elekanya, “Arali Mudzimu o vha a
tshi humbulela zwiṋoni zwiṱuku Zwawe, na kholomo na nngu
Dzawe, u dzi dzhia kule kha u tshinyadzwa phanḓa ha musi
hu tshi rwa, u humbulela zwinzhi zwi nga fhani vhana Vhawe
vhe vha begwa nga Muya Wawe, vha ṱanzwiwa nga Malofha
Awe. U a vha humbulela.” Huno samusi O tsivhudza zwiṋoni
zwiṱuku u bva fhethu hune zwa dzula hone, ndi a tenda nga
ngoho uri U khou tsivhudza vhathu Vhawe, ṋamusi. Samusi ri
tshi vhona zwiga zwihulu zwa u Ḓa Hawe tshanḓani, ndi a tenda
uri Mudzimu u khou tsivhudza vhathu Vhawe uri vha ḓe fhethu
huthihi vhoṱhe, na u vhidzelwa nnḓa huhulu maḓuvhani aya a u
fhedzisa.

11 Thero yanga madekwana a ṋamusi ndi: Naa Tshivhidzo Tshi
Ḓo Ṱuwa Phanḓa Ha—HaMaṱhupho?
12 Zwino zwi tsini u fhira zwine na elekanya. Zwi tsinisa, u
swika ndi tshi tenda uri zwi tsinisa na kha Amerika. Ri tou vha
khamagumo a nḓila. Huno anomatsheloni,musi ndo vha ndi tshi
khou rera kha Babele na nyimele yaḽo, ndo elekanya uri zwi ḓo
vha zwa vhuḓi nga maanḓa madekwana a ṋamusi, u ṋekedzwa
zwinwe zwaa Bivhili, u sumbedza uri ri tsini zwi ngafhani na u
Ḓa haMurena. Huno ri a kona u vhona, rine vhaṋe ngamaṱo ashu
amupo, uri tshiṅwe tshithu tshi khou ṱoḓa u bvelela.
13 Huna huṅwe u—u thithiswa vhukati ha vhathu, zwi tou
konḓa u lingedza u vha na mvuseledzo. Zwivhidzo zwi na u sa
anḓana nga maaṋda, huno zwi kha tsimbe nga tshazwo, nga
nṱhani ha mikano ya dinomineisheni. Huno vhakhriste vha na
mazhuluzhulu nga maanḓa, zwi vhonala u nga, na u sinyuwa.
Fhedzi, inwi ni a ḓivha, a zwo ngo ḓowelea, fhedziMurenawashu
u ri, “Musi izwi zwithu zwi tshi thoma u itea, u lavhelesa nṱha,”
uri phuluso yashu i khou sendela tsini.
14 Huno samusi ri tshi vhona khathutshelo Yawe khulu, samusi
zwo bviselwa nnḓa kha riṋe, ri tshi vhona zwanḓa Zwawe
zwa zwiga zwihulu na zwi mangadzo; zwine, maṱo ashu a ḓo
bonyolowa, nga miniti i si gathi, u lavhelesa. Huno zwenezwo
zwi ri fha heyi khuthadzo ya vhukuma, kha u ḓivha uri Mudzimu
wa Bivhilini u kha ḓi tshila ṋamusi. Huno U funa vhana Vhawe,
huno U khou vha ṋea tsivhudzo. Huno avho vhane vha vha na
ngelekanyo ya tshimuya, vha ya bvela nṋda.
15 Huno ri dzhiela nzhele, nga ḓuvha ḽe Yesu a vha a tshi khou
amba nga haḽo, O ri, “Sa zwe zwa itea maḓuvhani a Noaxe, na
maḓuvhani a Loto.”
16 Zwino, kha u ṱanga huṅwe na huṅwe ha tshifhinga,
Mudzimu tshifhinga tshoṱhe u nea mbidzo ya khathutshelo
phanḓa ha mbidzo ya khaṱhulo.
17 zwino arali ni vha ḓivhi vha ḓivhazwakale, huno ndo vha
ndi tshi khou guda ḓivhazwakale ino vhege, na vhege mbili kana
tharu dzo fhiraho, Vhokhotsi vha Ante-Nicea, vha ḓivhazwakale
ya kale ya tshivhidzo phanḓanyana ha Khoro ya Nicea, huno
zwenezwo yo vha i tshi khou vhumba tshivhidzo tsha Katoḽika
kha miṅwaha ya maḓana a fumi na maṱanu ya zwikhathi zwa
swiswi. Huno ndi a vhona uri kha maṅwalo a Nicea, kana Khoro
ya U Rangela ya Nicea, uri vho vha vhe na zwine zwa fana na
zwine ra vha nazwo ṋamusi. Oo, nga nḓila ine zwa ḓi dovholola!
18 Huno u vhona nyimele tshivhidzo, huno nyimele ya vhathu,
na zwiga zwa zwifhinga, zwo ṅwaliwa huṅwe na huṅwe.
19 Zwino, phanḓa ha musi Mudzimu a sa athu ita tshiṅwe
tshithu, kha u ṱangana huṅwe na huṅwe ha tshifhinga, U dzulela
u rumela khathutshelo, vharuṅwa, muporofita, Mulaedza. Huno

sa tshifhinga tshiṅwe na tshiṅwe, naho, zwoṱhe zwo landulwa.
Tshivhidzo a tsho ngo ṱoda U zwi ṱanganedza.
20 Noaxe. O amba nga ha Noaxe hafha. Huno o rera miṅwaha
ya ḓanafumbili. Huno naho mulaedza wawe wo vha u wa
khathutshelo, vhathu vho balelwa u thetshelesa pfunzo yawe.
Tsho vha tshi tshiṅwe tshithu tshi ṱoḓaho u vha tshidza, huno
naho zwo ralo vho vha nga si thetshelese. Huno arali itsho tshi si
tshifanyiso tshavhuḓi tsha zwifhinga zwa ṋamusi!
21 Zwino, ni nga ḓi ri kha nṋe, “Mukomana Branham, ni nga
amba hani ‘tshavhuḓi,’ huno na pennda tshifanyiso kha riṋe
tshine na khou pennda?”
22 Zwo naka ngauri Murena Yesu u khou ḓa husi kale u itela
Tshivhidzo Tshawe, huno ndi mihumbulo yavhuḓi nga maanḓa
ine tshivhumbwa tshiṅwe na tshiṅwe tsha Mudzimu tsha nga
vhuya tsha humbula nga hazwo; u bva kha heyi nḓaḓo na u
dzhena kha Vhugala Hawe ho fhaṱutshedzwaho, hune vhaaluwa
vha ḓo vha vhaswa, huno vhalwadze vha ḓo fhodzwa lwa tshoṱhe.
Hu ḓo vha hu si tshena maṱungu kana maḽambilu. Arali izwo
zwi si tshithu tsha khwiṋesa u elekanya nga hatsho! Huno vho
fhaṱutshedzwa hani a vho vhe vha lindela itsho tshifhinga tsha
khuvhangano.
23 Zwino ri wanulusa, samusi Yesu o vhambedza murahu
maḓuvhani Noaxe. Kha ri tou humela murahu, ngauri O ri,
“Dzhiani tshifanyiso tsha iḽo ḓuvha.”
24 Zwino, musi Kaini na Abele. Musi Kaini a tshi vhulaha
Abele, huno zwenezwo Sethe a dzhia vhuimo hawe. Ri wanulusa
uri Saṱhane o vha a khou lingedza u tshinyadza iyo Mbeu ino
khou tea ḓa, ye ya fhulufhedziswa nga Mudzimu, uri, “Mbeu ya
musadzi i ḓo pwasha ṱhoho ya mbeu ya ṋowa.” Huno Saṱhane
o vha a khou lingedza u tshinyadza Mbeu ya vhukololo, huno
o elekanya uri o zwi ita musi a tshi tshinyadza Abele. Fhedzi
Mudzimu a vusa Sethe vhuimoni hawe. Tshifanyiso tsha vhuḓi
tsha lufu namvuwo yaKristo, hunoMbeu ya vhuhosi i tshi ḓa.
25 Zwenezwo zwi amangadza kha u dzhiela nzhele zwauri hani,
kha sia ḽa Kaini, vho vha vhathu vha vhurereli nga maanḓa.
Huno vho vha vhe vhathu vha uya tshivhidzoni; huno ngauralo
Kaini o vha e muthu wa u ya tshivhidzoni. O luvha Murena. O
fhaṱa aḽiṱare. O vha a wa tshivhidzo. O badela milandu yawe.
O vha, kha ṱhonifho iṅwe na iṅwe samusi munna a tshi nga mu
lavhelesa, kha u vha mutendi wa vhukuma.
26 Fhedzi hu na tshaka tharu fhedzi dza vhathu, ndi, vhatendi,
vhasatendi, na vhatendi vha muhoyo. Huno shango ḽi kha ḓi vha
ḽo ḓadzwa ngavho madekwana a ṋamusi.
27 Huno Kaini o vha e mutendi wa muhoyo. Huno u bva
kha lutsinga lwawe ho bva tshigwada tshihulu tsha vhayi vha
tshivhidzoni, vha vhurereli nga maanḓa.

28 Zwino, izwi ndi zwi songo ḓoweleaho nga maanḓa, fhedzi
naa no dzhiela nzhele uri kha sia ḽawe ho ḓa vha mvelele,
murafho wo funzeaho? Bivhili yo zwi amba zwi khagala. A
ri, “Vho vha vha tshi fhaṱa, huno vho vha vha tshi khou ita
zwithu zwihulu.” Saintsi yo bva kha lutsinga lwa Kaini. Huno
vhorasaintsi vhahulu, na madokotela, na vhanna vhahulu, vho
bva kha lutsinga lwa Kaini.
29 Hune, kha ḽiṅwe sia vhaṅwe ho vha hu—hu vhathu zwavho,
vhathu vha lushaka lwa u shuma mabulasini, fhedzi ndi vhathu
vha tendaho Mudzimu wavho u vha wa ngoho. O Mudzimu,
mmbale navho!
30 Huno phanḓa ha musi tshifhinga tshau fhedza tshi tshi
swika, ho vha hu na nḓaḓo khulu. Huno sia ḽihulu ḽa tshivhidzo,
ḽo vhonala sa, ḽo vha ḽo neta, sa zwine zwa khou itea ṋamusi,
kha saintsi.
31 Huno tshiṅwe tshithu tshihulwane: o ri, “Vho vha vha
tshifhaṱa.” A ho ngo vhuya ha vha na tshifhinga kha
ḓivhazwakale hune zwifhaṱo zwa vha zwa vhuḓi sa zwino. Ndi
tshiṅwe tsha zwiga tsha tshifhinga tsha vhufhelo. A ri a thu u vha
na tshifhinga tsha u fhaṱa. Huno zwino, na kha ḓorobo ṱhukhu
yashu hafha, a thi koni u wana lufhera lwo eḓanaho khau ya u
zwima luvhuḓa na khathihi. Ndi thandela dza u fhaṱa hoṱhe; u
sokou fhaṱa na ṱavha. Huno arali ra bonyolosa maṱo ashu, ndi
tshiṅwe tshiga tshaMudzimu tsha uri vhufhelo vhutsini.
32 Huno ro vha tshi khou reramatsheloni ano, kha dzi sipatiniki
na mimizili, vha nga ima hani Moscow, vha kona u rumela mizili
kha vhukati ha Fourth Street tsha Louisville, huno i songo vhuya
ya ṱutshela Moscow. Huno i ḓogwa mulindi fhasi, mielo ya ḓana
fusumbe ṱhanu u tsa, maila dza ḓana fuṱhanu u mona naho.
Ndi zwine mulonga wa tea u vha ngayo. Vhuraru hadzo dzi ḓo
tshinyadza shango ḽoṱhe, ḽa dzinginyiswa u bva kha obithi yaḽo.
Saintsi, ni a vhona vhuimo vhune ya vha khaho? I kha sia ḽivhi.
33 Mudzimu u lavhelela vhana Vhawe kha u Mu fhulufhela
kha zwoṱhe zwine vha vha nazwo. Fhedzi ri ṱoḓa u fhulufhela
tshanḓa tsha muthu. Ndi nga ṋamba nda vha na fhulufhelo ḽo
fhaṱelaho kha Kristo, ndi dzhia ha vhukuma vhimo hanga kha
tshilidzi na khathutshelo Tshawe, u fhirisa tshigwada tshiṅwe
na tshiṅwe tsha vhathu vho funzeaho vhane vha nga vhumba
dzangano, ha pfi, “Heyi ndi nḓila.” Kristo o ri, “Ndi nṋe Nḓila,
Ngoho, na Tshedza. Huno a hu namunna a ḓaho khaKhotsi arali
a songo ḓa nga kha Nṋe.”
34 Zwenezwo-ha, ni nga kona u vhona, ndi ḓuvha lihulu ḽa
pfunzo. Ndi ḓuvha ḽihulu ḽa nndwa ya shango. Huno vhukati
ha izwo, vha ḓo vha vho vha na saintsi khulu i fhiraho ine
ra vha nayo zwino. Vho fhaṱa dziphiramidi. A ri na tshithu
tshithihi tshine ra nga fhaṱa nga tsho phiramidi, arali no vhuya
na vha tsini nayo. Ndo vha ndi khayo, ngei Egipita, na dziṅwe

ngei Mexico. Huno nḓila, buloko dza ḓorobo nṱha, hu ḓo vha
matombo ane a lemela nṱha kha maḓana a thoni, o fhaṱwa
nṱha kha tshihuluhu, tshifhaṱo tshihulu. Huno o tshetshelelwa
nga nḓila yo khunyelelaho nga maanḓa nnḓa u swika hu si na
tshikhala tsha luare; ho tou vha vhukoni ha u tumula. Oo, ḓuvha
ḽingafhani ḽa saintsi! Huno, nahone, yo dzula zwavhuḓi vhukati
ha ḽifhasi, huno hu si na ndavha uri ḓuvha ḽi gai, a hu nga vhi
na murunzi u mona nayo. Ndi a tima tima uri ri nga i eḓanyisa,
ṋamusi, kha saintsi yashu ya musalauno.
35 Fhedzi Yesu a ri, “Sa zwe zwa vha zwi zwone nga ḽia ḓuvha,
ngauralo zwi ḓo ralo kha u vhuya ha Murwa wa Mudzimu.”
Zwino, huno Noaxe o rera miṅwaha ya ḓana fumbili, huno,
dzhielani nzhele, o seiwa.
36 Zwino, Yesu o dovha a ri, uri, “Vhunga zwo ralo maḓuvhani
a Ḽoto, uri, zwi ḓo ralo.” Kha maḓuvha a Ḽoto, vho vha vha tshi
ḽa, vha tshi nwa, vha tshi dzea, vha tshi dzewa, vha tshi puḽana,
vha tshi fhaṱa, vha tshi rengisa, vha tshi renga.
37 Oo, ho vha hu si na ḓuvha, ḽe, zwa makwevho zwa ḓala nga
maanḓa, sa ṋamusi, u rengiswa ha goloi dzo no shumaho na
tshiṅwe na tshiṅwe. Nga maanḓa, u swika, ni tshi nga renga
tshixwatudzi uno ṅwaha, huno na badela doḽara dza maḓana
maṋa kana maṱanu atsho, huno ṅwaha u tevhelaho a hu na ane a
kha ḓi tshi ṱoḓa. Tshi vha tsho bva kha tshi taila. A ni vhoni hune
shango ḽa makwevho ḽa vha na ningo yaṋu kha vhili ḽikuyaho?
Ni nga renga moḓoro uno ṅwaha, huno ṅwaha u tevhelaho u ḓo
vha u tshi fana na we na vha ni tshi nga u renga zwenezwo,
fhedzi u ḓo tsa nga tshileme nga ḓoḽara dza tshigidi ngauri vho
shandukisa tshitibo tsha radietha kana vha ita tshiṅwe tshithu
tshiṱuku tsha vhutsilu khayo. Ndi luambo lwa thengisedzano
fhedzi, u khunyeledza Bivhili.

“Vhunga zwo ralo ngamisi yaNoaxe, namisi ya Ḽoto.”
38 Ṋaho zwo ralo, tshifhinga tshiṅwe na tshiṅwe, vharuṅwa
vha a bvelela, vhoporofita vha a vuwa, huno mulaedza wavho
u dzulela u vha wa tshilidzi, khathutshelo, na mbofholowo.
Mulaedza wa Mudzimu wo dzulela u vha mbofholowo, phanḓa
ha tshifhinga tsha vhufhelo. Zwi lavheleseni nga kha Maṅwalo.
Nga nḓila ye Noaxe a rera phuluso, huno vha vha sea na u tamba
ngavho, na u nyefulwa.
39 Huno sa zwe zwa itwa nga ayo maḓuvha, ngauralo zwi ḓo
ralo ṋamusi. Huno musi ni tshi bvela phanḓa na Mulaedza, wa
uri Kristo o vuwa vhafuni, samusi O fhulufhedzisa uri U ḓo Ḓi
vhonadza. Huno vha a ita ṋamusi, kha uyo mulaedza, sa zwe vha
ita kha Mulaedza nga ḽiṅwe ḓuvha.
40 Ḽoto o bva Sodoma, huno a lingedza zwawe zwa khwine u
wana mashaka awe khau thetshelesa mulaedza wa Vharuṅwa,
fhedzi vhamu nyefula huno vha ri o vha a khou vha seisa.

41 Oo, tshifanyiso-ḓe tsha ḽino ḓuvha! Musi ni tshi vha
ḓisela Mulaedza wa Mudzimu wa phuluso, vha ri, “Ni khou
seisa vhurereli. Ni khou lingedza u edzisela tshiṅwe tshithu.”
Tshigwada tshifanaho tsha vhathu! Awara-ḓe ine ra khou tshila
khayo! “Zwo luga, vha elekanya uri ndi vhone vha vhoṱhe
vhane vha khou ya u tshidzwa. Vha elekanya uri ndi vhone vha
vhoṱhevhane vha khou reraMafhungo-maḓifha.”
42 Yesu o ri, “Izwi zwiga zwi ḓo tevhela avho vhatendaho.” A si
Ipfi ḽanga. Ndi Ipfi Ḽawe.
43 Huno dzhielani nzhele, ndi ṱoḓa inwi ni tshi dzhiela nzhele,
nga u ṱavhanya, lushaka lwa mulaedza lwe wa vha u wone. Oo,
izwi zwi tou nyanysusa mbilu yanga. Musi ndi tshi elekanya
nga ha Sodoma na Gomola, ḽo vha ḽo tshikafhala nga maanḓa,
mikhwa, u swika u shandukiswa hu tshi vha hoṱhe hoṱhe.
44 Fhedzi phanḓa ha wa u fhedzisela, mutshinyalo muhulu,
Mudzimu o rumelamuporofita fhasi henefho. Huno ndi humbula
na nga ha, uri, O rumela Muruṅwa fhasi henefho, huno ndi ṱoḓa
ni tshi dzhiela nzhele Mulaedza wa Vharuṅwa. Abrahamu, we a
dzhia nḓila yawe na vha si gathi vho nyadziwaho vha Murena, o
dzula sogani hune luvhanḓe lwa vha lu si lwavhuḓi.
45 Huno Ḽoto a tsela fhasi huno a vha meara wa ḓorobo, huno
o vha a muthu muhulu vhukati ha tshivhi. Ndi ṋamba ndi sa
vhe muḓivhalea, huno nda vha o lugaho na Mudzimu. Fhedzi
Ḽoto o vha a muḓivhalea nga maanḓa, huno a dzula zwiṱaraṱani,
khoroni ya ḓorobo. O vha a muhaṱuli wa zwine zwa nga dzhena
na zwine zwi nga si dzhene. Huno henefho o vha e hone, a tshi
ṋetshedza vhutshilo hawe kha vhudzekani vhu re nga nnḓa ha
mbingano, a tshi ḓivha uri ḓoroboni yawe zwa u ralo zwi bvela
phanḓa.
46 Arali tshi si tshifanyiso tsha ṋamusi, kha shango ḽashu;
mbekanyamushumo dzi songo lingululiwaho, tshaka dzoṱhe dza
vhutsilu, u sa humbulela, vhukwila! Oo, vha ḓo i pwasha, arali
vha tshi ṱoḓa u ralo, fhedzi a vha ṱoḓi u ralo. Huno vha nga si zwi
ite, ngauri Mudzimu ori zwi ḓo vha nga hei nḓila. Arali vha tshi
nga tou bonyolosa maṱo avho vha nga pfesesa!
47 Huno, dzhielani nzhele, phanḓa ha awara ya ndeme i sathu
ḓa. Abrahamu na Sara, vhe vha dzula nnḓa fhasi ha muri wa
muouku, ḽiṅwe ḓuvha musi vhe nnḓa henefho, Sara a vhona
vhaṅwe Vhanna vha tshi khou ḓa. Huno a ṱutshela tsini na
dennde.
48 Ndi phambano-ḓe, kha vha vhasadzi vhamaḓuvha ano, huno
zwo vha zwi tshi ḓo vha zwo fhambana hani fhasi ngei Sodoma.
Hu ḓa tshifhinga tshine munna a tea u vhuya hayani, vha ḓo
dzhena vhoṱhe kha zwiambaro zwavho zwipfufhi, huno vha ya
nnḓa huno vha ya hatsini ho geriwaho. Phambano khulu nandi!
49 Fhedzi Sara o dzhena denndeni. Huno musi o dzhena, avho
Vhanna vha ḓa. Huno Abrahamu a Vha lavhelesa. Vho vha vha

tshi vhonala sa Vhanna vha lavheleseaho vha songo ḓowelea.
Huno Muthihi Wavho o vha a tshi vhonala sa Muambeli, huno
musi A tshi dzula fhasi huno a thoma u amba naAbrahamu…
50 Abrahamu a ri, “Dzulani hafha, huno ndi ḓo ya u ka maḓi
maṱuku, huno ndi ḓo ṱanzwa milenzhe Yau. Huno ndi ḓo suka
tshinnkwa tshiṱuku. Huno ri ḓo ḓi lugisela, huno U ḓo ḽa ndilo
ya ṋama. Huno zwenezwoWa kona u bvela phanḓa.”
51 Huno musi a tshi ya kha sambi, huno a wana mbohwana yo
nonaho, huno a i vhulaha. A vhudza Sara uri a suke tshinnkwa
tshiṱuku huno a ite makhekhe.
52 Huno a amba na uyo Munna. Ndi a tenda hezwo, nga iṅwe
nḓila kana zwiṅwe, Abrahamu o ḓivha uri uyo O vha e nnyi.
Huno Munna we a vha e muambi, O vha a na muṱana wawe
wo furalela dennde. O vha e Muḓinḓa wa iḽo ḓuvha. Huno A ri,
“Abrahamu, Ndi ḓo u dalela u ya nga pfulufhedziso, phanḓa ha
miṅwaha ya fumbili ṱhanu. Ndo u itela pfulufhedziso, huno Ndi
khou ya u dzula nayo.”
53 Oo, Dzina ḽa Murena kha ḽi rendiwe! Mudzimu o ita
pfulufhedziso, “Maḓuvhani a vhufhelo, U ḓo shululela Muya
Wawe kha ṋama yoṱhe,” huno U ḓo dzula nayo. Yesu O ita
pfulufhedziso, huno a ri, “Zwithu zwine Nda ita na vhoinwi ni
ḓo ita-vho,” hunoU ḓo dzula nayo, ngauri O luga.
54 Huno Abrahamu aMu lavhelesa. Huno A ri, “Nga tshenetshi
tshifhinga ṅwedzi u ḓaho, u ya nga vhutshilo,” zwo vha zwi na
Sara, “Ndi ḓo u dalela, huno Sara u ḓo beba ṅwana we Nda
fulufhedzisa.” Zwino, Abrahamu o vha e na miṅwaha ya ḓana,
huno Sara o vha ena fuṱahe.
55 Huno Sara, murahu ha Muruṅwa, ngomu ha dennde,
aya…a sea.
56 Huno Muruṅwa, a na muṱana Wawe wo furalela, a ri, “Ndi
ngani Sara o sea?” Uyo o vha e Muḓinḓa. [Mukomana Branham
a rwa kha phuluphithi lwa sumbe—Mudz.] Oo, ni a ḓivha
zwine nda khou amba nga hazwo? Ndi lushaka-ḓe lwa u vhala
muhumbulo ulwo, a na muṱana Wawe wo furalela dennde, huno
ene ngomu hawe? Huno a ṅwethuwa. Huno A ri, “Ndi ngani o
sea?” O zwi ḓivha. Huno uyo wo vha u Mulaedza wa u fhedzisela
phanḓa ha musi Sodoma na Gomora u tshiswa. Mukomana, arali
ni khou Pfa, madekwana a ṋamusi, zwino ndi Mulaedza wa u
fhedzisela phanḓa ha musi iḽi shango ḽi tshiswa. Lavhelesani
mvelo yaMuruṅwa?UyoMuruṅwandi nnyi? O vha eMudzimu.
57 Elelwani, Abrahamu O mu vhidza, “Murena.” Huno
ṱhalutshedzo henefho ndi “Elohim, muhuluhulu, Jehovah
ramaanḓa-oṱhe.”Ho vha huYesuKristo khamuṅwemuvhili.
58 Muṅwe a ri, “Ni khou ṱoḓa u amba uri ho vha hu? O u wana
hani uyo muvhili?”

59 Mulandu, O tou vhidza Vharuṅwa vhavhili. Huno a
vhudzedzela mufemo muṱuku, sa hezwi, huno dziathomo na
dziphotasi dza ḓa fhethu huthihi, huno Gabriele a dzhena kha
muṅwe, huno muṅwe Muruṅwa kha muṅwe. Huno A Ḓi itela
muṅwe.
60 Dzina Ḽawe ḽikhethwa kha ḽi rendiwe! Ndo takala nga
maanḓa, madekwana a ṋamusi, kha u ḓivha uri uri onoyo
Mudzimu Ramaanḓa oṱhe muthihi, We a Ḓi itela muvhili wa u
tshila khawo, fhulufhelo ḽanga ḽi Khae, uri ḽiṅwe ḓuvha U ḓo
vusa hoyu, samusi O fulufhedzisa u zwi ita.
61 Huno U vhukati hashu, u ita zwi fanaho na zwe A ita ngei.
Oo, rendani Dzina Ḽawe ḽa vhugala; a tshi ri fha tsivhudzo, a
tshi amba na riṋe, a tshi ri vhudza uri ri dzule ro lugela. Hu si
na na zwiṅwe, A ri, “Zwi si zwa kale huno shango a ḽi tsha ḓo
Mmbona. Zwo ralo, inwi ni ḓo Mmbona, Ngauri ndi ḓo vha na
inwi, na kha inwi, u swika vhufheloni ha shango.” Awara-ḓe ine
ra khou tshila khayo!
62 Dzhielani nzhele, Muruṅwa we a ḓi sa mulilo, ndi Ene We a
ita iḽo ḓembe. Huno ri a zwi ḓivha roṱhe uri shango ḽi khoyo u
tshinyadzwa, tshifhinga tshiḓaho, nga mulilo. Huno Muruṅwa
we a rumelwa Sodoma na Gomora…Lavhelesani zwe Yesu
a amba. Oo, zwi takadza muya wanga u ḓa kha izwo. “Sa
zwe zwa itwa maḓuvhani a Noaxe, ngauralo zwi ḓo ralo nga
u vhuya ha Murwa muthu.” [Mukomana Branham a rwa kha
phuluphithi lwa sumbe-Mudz.] Naa uyo Muruṅwa o ita mini?
O vha a na muya wa ṱalukanya. Huno A ri, “Vhunga zwo vha
zwo ralo tshifhingani itsho, ngauralo zwi ḓo ralo musi Murwa
muthu a tshi dzumbululwa u bva Ṱaḓulu.” Naa ni a zwi vhona?
Humbulani, izwo, vhukati hashu zwino ho ima onoyo Muruṅwa
muthihi wa Mudzimu, ane a hu na muṅwe nga nnḓa ha Murena
Yesu Kristo, nga tshivhumbeo tshaMuyaMukhethwa. U vhukati
hashu, “Nga iḽo ḓuvha.” Huno O vha e Mudzimu, huno uyo wo
vha uMulaedzaWawe phanḓa hamusi tshinyadzo i tshi ḓa.
63 Zwino ri ḓo dzhiela nzhele uri wo vha u Mulaedza wa
phuluso. O ya fhasi huno a lingedza u phulusa vhathu, huno
vhathu vha landula u Mu thetshelesa.
64 Huno, ṋamusi, ndi zwithu zwithihi kha shango ḽashu,
vhukati ha vhathu vhashu. Ndo vha na u tondwa ha u
vhona Murena Yesu washu, kha miṱangano, u ita zwiga na
zwimangadzo na zwithu zwihulu. Huno vhathu vha ḓo ima kha
luvhanḓe huno vha ḓivha, u fhira murunzi muṅwe na muṅwe wa
u tima tima, uri mu—muhulwane, a sa fiho,Mudzimuwa u ya nga
hu sa fheli u hone huno u khou ita ḓembe ḽa lushaka luthihi; huno
vha ḓo ima henefho huno vha tshi khou ṱafuna tshingamu, huno
vha ṱutshela luvhanḓe, vha songo kwamea. A vha na ndavha.
65 Zwi vhonala kha nṋe, u fana, aralimunna a na luṅwe lushaka
lwa muya nga hae, kana Muya wa Mudzimu u khae, huno musi

a tshi vhona Murena Yesu a tshi ita zwe A amba uri U ḓo zwi
ita, zwi ḓo takadza mbilu yawe nga iṅwe nḓila, lune a nga si
kone u dzika na khathihi. U ḓo vhasa mulilo kha shango nga
Mulaedza. “Vhunga zwo ralo nga ayo maḓuvha,” A ri, “ngauralo
zwi ḓo ralo-vho.”
66 Uyo mulaedza wa bvela phanḓa, huno vhasea zwo nga
maanḓa khawo huno vhau nyefula, sa muṅwe muthu we a vha a
tshi khou amba nga ha luṅwe lushaka lwa lungano nga u kundwa
zwa u ita. Fhedzi wo vha u wa khathutshelo, na wa tshilidzi, na
wa phuluso. Yawee, nṋe-nṋe!
67 Huno Muruṅwa a ri, nga ayo matsheloni, kha Ḽoto, nga
murahu hamusi O no ṋeamulaedza; A ri, “Ṱavhanya, bvela nnḓa,
ngauri ndi nga si kone u ita tshithu u swika u tshi bvela nnḓa.”
Ndi ṱoḓa ni tshi dzhiela nzhele izwi zwino, ngauri ndi ḓo tea u
pfufhifhadza hafha, nga vhanga ḽa muduba wa thabelo. Naa no
dzhiela nzhele zwe Muruṅwa a amba? “Ndi nga si ite tshithu u
swika u tshi bvela nnḓa.” Ho vha hu mini? Ho vha hu Mulaedza
wa phuluso. Huno phanḓa ha mudugudugu muthihi wa mulilo u
tshi ngawa u bva Ṱaḓulu, Ḽoto o ḓo tea u bva Sodoma.
68 Huno phanḓa ha musi shotha ḽa maḓi ḽi sa athu wa u bva
Ṱaḓulu, Noaxe o dzhena gungwani.
69 Huno phanḓa ha musi mbomo ya athomo i tshi rwa heḽi
shango, Tshivhidzo tshi ḓo vha tsho no ṱuwa nga U Takulelwa
Ṱaḓulu, u ṱangana na Murena Yesu. Huno arali dzisipatiniki
na mimizili zwo rewa, huno hamula yo kokodzwa, Vharuṅwa
vho ima nga ngona. Haḽeḽuya! Phasedzhi khulu dza Ṱaḓulu dzo
ḓala. Dzihapara dzoṱhe dzi kha tshuni. Bennde khulwane yo
no ita nḓowe nḓowe. Hu na u ya Hayani hu si kale, ngauri
Tshivhidzo tsha Mudzimu a tshilaho, we a lindindela U Vhuya
Hawe. Tshiṅwe na tshiṅwe tshi kha ngona. Ndo takala nga
maanḓa. Ndi khou neta nga maanḓa. Oo, u itela iyo awara
khulwane!
70 Huno u elekanya, zwauri, ri na tshipiḓa kha uhu u ṱangana
ha tshifhinga! Elelwani, “Ngauralo zwi ḓo ralo nga u vhuya ha
Murwa muthu, musi Murwa muthu a tshi dzumbululwa u bva
Ṱaḓulu.”

Zwino, elelwani, phanḓa ha musi mvula i tshi na, Noaxe o
vha e gungwani.
71 Phanḓa ha musi mulilo u tshi wa, Ḽoto o vha o no bva
Sodoma. Ngauri, Muruṅwa a ri, “A thi koni u ita tshithu u sa
athu bvela nnḓa. Ndi na batheni ya mutshini tshanḓani tshanga,
u kokodza na u ita uri mulilo uwe u tshibva Ṱaḓulu.”
72 Huno ndi elekanya uri ndi zwone kokotolo. Muruṅwa wa
Tshinyadzo o fara tshanḓa tsha Russia, na bomo ya atomiki; u
swikela Tshivhidzo tshi tshi vha fhethu huthihi, huno Muvhili
muhulumuthihiwaKristo. “Ndi nga si kone u ita tshithu u swika
u tshi bvela nnḓa.” Oo, arali hu si vhuṱanzi vhukhethwa!

73 Huno arali ri tshi vhona zwithu zwoṱhe zwo dzula nga ngona,
u ṱuwa Hayani ha Tshivhidzo ho dzula nga ngona. Hafha ndi
Muruṅwa wa Mudzimu a na Mulaedza muthihi, a tshi khou
ita zwiga zwithihi, zwimangadzo zwithihi, tshiṅwe na tshiṅwe
tsho dzula nga ngona. Thaberenakeḽe ya Branham, miṅwaha ya
fumbiliṱhanu yo fhiraho, tsini, ndo amba kha phuluphithi yenei
huno nda ni vhudza uri izwi zwithu zwi ḓo itea, nga ḽiṅwe ḽa
aya maḓuvha. Hafha khezwi! Ri kha tshifhinga tsha u vhufhelo.
U ṱangana hu fhano. Zwi tsini tshifhinga tsha u ya Hayani tsha
Tshivhidzo.
74 U sasaladza, u nyefula, u gwara, u goḓa, samusi vho vha vho
ralo naKhosi Nebukadinetsara na Beletsetsa. Ngauralo zwo ralo
na nga misi ya Noaxe. Ngauralo zwo ralo na nga misi ya Ḽoto.
Huno vha khou ita zwi fanaho ṋamusi.

“Ndi nga si ite tshithu u swika u tshi bvela nnḓa.”
75 Ndi ṱoḓa ni tshi dzhiela nzhele, Ḽoto o bva kha tshiṅwe
tshithu tshe tsha vha tshi tshi ḓo mu tshinyadza, huno Noaxe
a dzhena kha tshithu tshe tsha vha tshi tshi ḓo mu tshidza. Huno
ndi tshifanyiso tsha Tshivhidzo. Ro bva shangoni, huno u bva
kule kha tshikhathi tshine ra khou tshila khatsho tsha ha vha
vho-Elvis Presley na Arthur Godfrey. I bvani shangoni huno ni
ye kha Kristo! I bvani shangoni. “Ndi vha shango, vha ḓo lovha
na shango.” Avho vha re kha Kristo vha ḓo ṱuwa Hayani na
Kristo. “Ngauri avho vhe vha fela kha Kristo Mudzimu u ḓo vha
ḓisa Nae A tshi ḓa.” Ri bva shangoni, u ya kha Kristo u itela
tsireledzo. Oo!
76 “Fhedzi ndi nga si ite tshithu u swika u tshi bvela nnḓa.” Ndi
a zwi funa hezwo. “Ṱavhanya! Ponyoka!” Mulaedza wo vha u wa
tshihaḓu. “Ṱavhanya! Ṱavhanya! Ponyoka!”
77 Dzina ḽa Murena kha ḽi rendiwe! Yesu o fhulufhedzisa
uri Mafhungo-maḓifha haya a ḓo reriwa. Zwi khou bvela
phanḓa zwino lwa miṅwaha na miṅwaha. Huno hafha khea
kha tshifhinga tsha vhufhelo, tshiga tshihulu tsha u fhedza.
Phanḓa ha musi Vharuṅwa vha tshi vhidzelela, “Ṱavhanya,”
O rembuluwa a ri, “Ndi ngani Sara o sea?” Muruṅwa wa
tshinyadzo, A ri, “Ndo pfa nga ha zwivhi zwavho, huno ndo tsa
fhasi u lavhelesa arali zwi ngoho kana hai.” Huno o wanulusa
uri yo vha i ngoho. Huno mulaedza wo vha u wa tshilidzi, na
khathutshelo, na phuluso. Fhedzi, “Ṱavhanya! Ṱavhanya!”
78 Oo, vhana, ni songo ima na u kanuka. Ṱavhanyani!
Ṱavhanyani! Ṱavhanyedzani! Tshifhinga tshi tshanḓani. Gidima
(gai?) nnḓa sa zwe zwiṋoni zwiṱuku zwa ita, ibvani kha hedzi
mbondo khulu dza musalauno dza Babele, hedzi dinomineisheni
khulwane dza kale dzi no ri, “A hu na phambano kha tshifhinga.”
Izwo zwivhidzo zwihulwane zwa kale zwi sa tendi zwi no ri,
“A hu na tshithu tsho raloho tshi no nga phodzo ya Muya. A
hu na maḓembe.” I bvani kha bondo idzo, ngauri dzi khou ya

u kwashekana. Vha khou ya fhasi kha tshinyadzo na u kundwa,
ngauri Mudzinu wanga o amba nga u ralo.
79 Gidimelani vhukati ha Khaḽivari henengei! Arali zwiṋoni
zwo ya kha miri, iyani kha muri, na inwi-vho, kha uyo muri we
Kristo a vhambiwa. Ṋembelelani vhukati ha khathutshelo Yawe,
huno ni lilele khaMudzimu u swikela ḓumbu ḽi tshfhira.
80 Ṱavhanya! Ponyoka! “Ḓa ngeno, ngauri ndi nga si kone
u ita tshithu u swikela u tshi bva.” O lindela kha inwi. I
bvani kha zwithu zwa kale zwa musalauno. I bvani hone kha
theḽevishini musi lushaka lwa ayo matambwa a tshi thoma. I
bva…Dzimani radio musi idzi roko na roḽo dzi tshi thoma.
Ḓifareni sa mufumakadzi. Ambarani sa mufumakadzi. Ḓifareni
sa munna. Ambarani sa munna. Ambani sa Mukriste. Tshilani
sa Mukriste. Ivhani na dziboroho dzoṱhe dzo fhiswa. Ṱavhanya!
I bvani! Tshinyadzo i tshanḓani.Mudzimu u o zwi pfa na u neta.
81 Oo, zwi tsini na u fhira zwine na elekanya. Awara
i tshanḓani. Khathutshelo ya Vharuṅwa, muruṅwa wa
khathutshelo We a rumela Mulaedza Wawe, u fhano
madekwana a ṋamusi. Naa ni a zwi tenda? [Tshivhidzo tshi
ri, “Amene.”—Mudz.] Naa Tshivhidzo tshi ḓo tuwa phanḓa ha
tshifhinga tsha Maṱhupho? [“Amene.”]
82 Lavhelesani. Israele o ya Gosheni; huno Egipita a ya
swiswini. Egipita o dzhena Gosheni, o iswa kha shango ḽa
pfulufhedziso. Egipita a ya swiswini, huno a vhulungwa kha
Lwanzhe Lutswuku.
83 Ṱavhanya! Ṱavhanya! Ponyoka! Hetshi tshi nga vha
tshikhala tshaṋu tsha u fhedza. Huno elelwani, ri vhona u
dzudzanywa ha mizili. Ri a hu pfa, ri zwi lavhelesa kha bambiri.
Shango ḽoṱhe li kha muregeḓelo. Zwoṱhe zwe Mudzimu a amba
zwi khou vuledzea.
84 Zwenezwo mini-ha nga hazwo? “Nga musi une Murwa
muthu a Ḓo ḓi dzumbulula u bva Ṱaḓulu.” Murwa muthu ndi
nnyi, ano ḓo dzumbululwa? Yesu Kristo a sa shanduki mulovha,
ṋamusi, na lini na lini. Lavhelesani kha ndimana ya vhu21 kana,
ndimana ya vhu30, ndi zwezwi.

Ndi zwine vha ḓo ita na musi Murwa muthu a tshi ḓo
vhonala u bva ṱaḓulu.

85 Naa ndi mini izwi? Hoyu Mulaedza we…Hezwi zwithu a
zwi athu itea u bva Yesu a fhano kha ḽifhasi. Huno hafha khezwi,
kha magumo a tshikhathi tsha Vhannḓa. Khari lavhelese
khazwo lwa tshifhinganyana, huno ri humbule ngamaanḓa.
86 Musi Yesu o vha a fhano kha ḽifhasi, Ha ngo vhila u vha
mufhodzi. O ri, “A si Nṋe a itaho mishumo; ndi Khotsi Anga.
Ndi ita fhedzi zwe Khotsi a Ntsumbedza uri ndi ite.” Yohane
Mukhethwa 5:19, O ri, “Ngoho, ngoho, Ndi a ni vhudza, Murwa

ha iti tshithu nga Ene-muṋe, fhedzi zwine A vhona Khotsi a
tshi ita.”
87 Arali na dzhiela nzhele Filipi, musi a tshi thoma u
shandukiswa. Hai…A tshi thoma mushumo Wawe, Murena
Yesu, ho bvelela mini?
88 Kha ri vhone uri Murwa muthu u khou ya u ḓi dzumbulula
Ene-muṋe hani. Arali a sa shanduki mulovha, ṋamusi, na lini na
lini, U ḓo tea u Ḓi dzumbulula vhunga O ita mulovha. Arali a Ḓi
dzumbulula nga nḓila i fanaho, U ḓo tea u dzumbululaMulaedza
muthihi. Fhumulani, ni lavhelese.
89 Musi Petro a tshi ḓa Khae nga murahu ha mushumo Wawe,
Yohane Mukhethwa 1. Petro o ya Khae. O vha a sa athu vhidzwa
Petro nga tshenetsho tshifhinga; o vha a tshi vhidzwa nga ḽiṅwe
dzina. Huno musi a tshi ya Khae, O ri, “Iwe u Simoni, huno
khotsi au ndi Jonasi.”

Murei wa kale o elekanya, “Naa O nḓivha hani?”
90 Huno zwenezwo Filipi, u bva Bethesda, nae-vho, o ya umona
na thavha, huno a wana khonani, Nathaniele, fhasi ha muri, a
tshi khou rabela. A ri, “Iḓa, u vhone we ra mu wana: Yesu wa
Nazaretha, murwa wa Yosefa.”

Sedzani zwino uri UḒi dzumbulula hani.
91 Huno a ri, “Zwino hu nga vha na tshiṅwe tshithu tshavhuḓi
tshine tsha nga bva Nazaretha?”
92 A ri, “Iḓa u vhone.” Ndi phindulo ya khwine ine muthu a
nga i ṋeamuṅwe. Ni songo zwi sasaladza. Iḓani, wanulusani inwi
muṋe. Oo, arali ri tshi nga vha na vhungoho nga u ralo, ṋamusi.
93 Huno nḓilani yawe u mona, a thoma u mu sumbedza.
Mulandu, a ri, “Petro, mulovha, munna…Kayafasi, ni a ḓivha
murei wa kale?”

“Ee.”
94 “A ya phanḓa ha uyu Munna, huno a Mu vhudza uri o vha e
nnyi na uri khotsi awe o vha e nnyi.”

“Ah,” a ri Nathaniele, “a thi ḓivhi nga ha izwo.”
95 Huno musi a tshi ya he Yesu avha a hone, kha muduba we
a vha A tshi khou rabelela vhalwadze, Yesu sedza ayo maṱo
khae, huno A ri, “Vhonani, Muisraele ane khae hu sa vhe na
vhukwila.”
96 O zwi ḓivha hani uri ndi Muisraele? Vhagerika na vhoṱhe,
vha ambara u fana na u lavhelesea nga nḓila i fanaho. O zwi
ḓivha hani uri ndi Muisraele? O vha e Mudzimu o fhaṱela kha
ṋama. O ita mini? O lavhelesa huno Amu vhona.

A ri, “Wo nnḓivha lini, Rabbi?”
97 A ri, “Phanḓa ha musi Filipi a tshi u vhidza, musi u fhasi ha
muri, Ndo u vhona.”

98 A ri, “Zwi a ḽi ladza. U Murwa wa Mudzimu. U khosi ya
Israele.”
99 Yesu a ri, “Ngauri Ndo u vhudza izwi, u ya tenda?” Ha pfi,
“Zwenezwo u ḓo vhona na zwifhiraho izwi.”
100 Fhedzi miraḓo i sa tendi ya tshivhidzo vho ima nga hanefho.
Oo, vho dzika na u u sokou u ima nga hune vha nga kona
ngaho. Zwa vhukuma. Vho ima henefho na pfunzo khulwane,
tshezhemo tshihulu tsha seminari ya theoḽogi. Vha ri, “Uyu
Muthu ndi mungome. Ndi Belesebulu.”
101 Yesu a ri, “Ni tshi vhudza Nṋe, Ndi ḓo ni hangwela. Fhedzi
musi Muya Mukhethwa u tshi ḓa huno wa ita zwi fanaho, ipfi
ḽithihi ḽilwaho Nawo a ḽi nga hangwelwi, kha ḽino shango na
ḽi ḓaho.”
102 Ho vha hu na musadzi we a vha a na vhulwadze ha ṅombe.
Huno a fhira kha gogo huno a kwama nguvho Yawe, o amba
ngomu hawe, “Arali nda kwama Munna, ndi ḓo fhola.” A Mu
kwama. A bva kha gogo nga u gidima, huno a dzula fhasi, kana
zwiṅwe na zwiṅwe zwe a ita.

HunoYesu a rembuluwa, a ri, “Ndi nnyi oNkwamaho?”
103 Petro a Mu kaidza. A ri, “Sedza, gogo ḽoṱhe ḽi khou Nkwama.
Ndi ngani U tshi ri ‘Ndi nnyi o Nkwamaho?’”
104 A ri, “Fhedzi A thi na nungo. Maanḓa, kana nungo, zwo bva
kha Nṋe.” Huno A lavhelesa u mona, nga ayo maṱo, u swika A
tshi mu wana. O zwi itisa hani? Izwo a ri zwi ḓivhi. Fhedzi ha
shandukimulovha, ṋamusi, na lini na lini. Huno oḒidzumbulula
kha lushaka lwa Vhayuda nga ayo maitele.
105 Musi A tshi ya kha Vhasamaria, musadzi o vha a tshisimani,
musadzi wa Musamaria a funeaho.
106 Elelwani, hu na tshaka tharu dza vhathu. Ndi, Vhayuda,
Vhannḓa, na Vhasamaria; Hamu, Shemu, na vhathu vha Yafete.
Huno Vhasamaria vho vha vha hafu Vhannḓa hafu Muyuda.
Huno ni a elelwa musi zwi tshi thoma, musi vha tshi mala
vhasadzi vhavho, na zwiṅwe-vho.
107 Huno uyumusadzimuṱuku a ya nṱha henefho, zwine ra tenda
shangoni ḽashu u vha musadzi wa mikhwa mivhi, fhedzi ha ngo
ralo. Hoyu mutukana wa India a nga ni vhudza hezwo. Heyi
ndi Bugu ya vhubvaḓuvha, huno ni khou lingedza u i vhala nga
pfunzo ya vhukovhela.
108 Musi ndi tshi ya India, huno nda tsa—tsa vhukavhamabufho,
ngei Bombay, ho vha hu na mubishopo wa tshivhidzo tsha
Methodisi, na vhoṱhe, vho ima henefho. Ha pfi, “Ni songo ri
vhudza uri ni mufunziruṅwa, Vho. Branham. Ri ḓivha zwinzhi
nga ha Bivhili u fhira nḓila ine vhoinwi vhathu vha Devhula-
vhubvaḓuvha.” Huno ndi ngoho. A ri, “Ro vha na Bivhili
miṅwaha ya zwigidi zwivhili zwo fhiraho ni sa athu vha
lushaka.” Ndi zwone. Tshivhidzo tsha Thomas Mukhethwa tshi

tshe hone henefho, he Thomas Mekhethwa a tsa fhasi u rera.
“Fhedzi,” a ri, “ri a pfesesa uri Mudzimu o ni dalela, u ita uri
iyi Bivhili i tshile hafhu.” A ri, “Ndi zwine ra ṱoḓa u ḓivha.” Ndi
zwezwo. Shango ḽoṱhe ḽi na nḓala ya tshinnkwa tshi tshilaho.
109 Uyu mufumakadzi wa Musamaria, musi a tshe o ima
tshisimani, Yesu o ri khae, “Mufumakadzi, Nḓiselemaḓi.”
110 Zwo luga, a ri hu na tshiṱalula. Fhedzi A mu tendela a
zwi ḓivha uri a hu na phambano. Mudzimu o ita, nga malofha
mathihi, vhathu vhoṱhe.
111 Huno A ri, “Arali u tshi ḓivha Ane wa amba nae, wo vha u
tshi ḓo vha wo Nkhumbela maḓi.”
112 Huno nyambedzano ya bvela phanḓa u swika A tshi fara
muya wawe. Huno A wanulusa uri thaidzo yawe yo vha i mini. A
ri, “Ṱuwa u ye u dzhia munna wau u ḓe fhano.”
113 Ho iteani musi Muyuda a tshi vhudzwa izwo? Muyuda o ri,
“UMurwa waMudzimu.” Ndi zwone.
114 Ho iteani kha Musamaria musi a tshi vhudzwa izwo, a ri,
“Ṱuwa u yo dzhia munna wau u ḓe nae fhano”?
115 A ri, “Muṋe wanga, ndi a limuha uri U muporofita. Zwino,
ri a zwi ḓivha uri musi Messia, ane a vhidzwa Kristo, musi a tshi
ḓa, U ḓo ri vhudza hezwi zwithu. Fhedzi iweU nnyi?”

A ri, “Ndi Nṋe ane nda amba na iwe.”
116 A gidimela ḓoroboni, huno a ri, “Iḓani, ni vhone Muthu we a
mmbudza zwithu zwe nda ita. Naa a si eneMessia?”
117 Huno Ha ngo vhuya a zwi ita hezwo, tshiṅwe tshifhinga, kha
Vhannḓa. Ndi ngani? O zwi litsha u swikela ḽino ḓuvha. Ndi
zwe A amba hafha, “Kha maḓuvha musi Murwa muthu a tshi
ḓidzumbulula Ene-muṋe u bva Ṱaḓulu.” U khou Ḓidzumbulula
zwino, kha Tshivhidzo, u itela khathutshelo. Tshifhinga tshi
ḓaho a tshi Ḓidzumbulula Ene-muṋe, ndi kha tshinyadzo, kha
avho vho landulaho Mulaedza.
118 Mudzimu i vha na khathutshelo u itela…kha riṋe, musi
ri tshi khou rabela lwa tshifhinganyana. Nga vhulenda Na U
kwengweledza, Khaladzi Gertie, arali ni tshi ḓo ralo.
119 Ndi tou mangala, madekwana a ṋamusi, u ni pfela vhuṱungu
inwi no imaho u mona na luvhundo. Huno ndi a pfa u lavhelela
haṋu. Ndi tou mangala, yawe, arali ni tshi ḓo vha wa vhungoho
na inwi muṋe naMudzimu, lwa tshifhinganyana.
120 Ni a ṱoḓa u ṱavhanya vhukuma huno na bva kha izwi? Hu na
Munna kha vhuhone madekwana a ṋamusi, u vhidzwa Murena
Yesu. U na thikhithi yaṋu, huno zwine na tea u ita fhedzi ndi
u Mu ṋea mbilu yaṋu. U ḓo i ṱanzwa nga Malofha Awe, na u
ni kunakisa kha zwivhi zwoṱhe na u tima-tima, na u ni isa kha
Ḽiṱaḓulu Ḽawe musi A tshi ḓa.

121 Huno zwi nga ḓa ḽi sa athu tsha, zwiputuniki. A si tshithu
tshithihi tshe saintsi ya amba…Ni a zwi pfa, ḓuvha ḽiṅwe
na ḽiṅwe, kha radio, musi vha kha theḽevishini, musi vha kha
muvhudzisano na avho vhorasaintsi. Vha ri, “A hu na tshithu
tshine tshi nga thivhela iḽi shango u thuthuba nga miniti muṅwe
na muṅwe.” Zwi tou dzhia tshinwiwa tshavhuḓi tsha Halwa,
huno vha ḓo kokodza tshivhindi, huno ndi zwezwo.
122 Ṱavhanyani! Mulaedza ndi wa tshihaḓu. Ṱavhanyani!
Ponyoka! Shavhisa vhutshilo hau! Ibvani khaḽo. Ibvani kha
iḽi Babele ḽa tshizwino. Bvelani kule ha dzimbondo. A ni pfi
tshiṅwe tshithu tshi tshi rwa kha mbilu yaṋu? Arali ni wa
tshimuya vhukuma, na Mudzimu a tshi khou amba na inwi!
Zwa vhukuma, arali O amba na izwo zwiṋoni zwiṱuku, A nga
amba na inwi.
123 Ni nga imisela tshanḓa tshaṋu nṱhaKhae? A ri na lufhera lwa
u vhea vhathu u mona na aḽeṱare. Fhedzi arali ni tshi ḓo imisa
tshanḓa tshaṋu, na ri, “Mudzimu, nkhathutshele.” Mudzimu
a ni fhaṱutshedze, mukomana. Mudzimu a ni fhaṱutshedze.
Yawee, nṋe nṋe! Hoṱhe kha tshifhaṱo. A thi ḓivhi uri ndi
zwanḓa zwingana. “Nkhathutshele, O Mudzimu. Itshi ndi
tshanḓa tshanga. Ndi ṱoḓa u ponyoka, Murena. Phanḓa ha
matsheloni, ndi nga pfa u tzhema, nda lavhelesa nnḓa nahone
musengavhadzimu u tshi khou alavha nga kha lutombo, Murwa
muthu u ḓo vha a tshi khou ḓa.”
124 Ḓuvha-ḓe ḽi sa takadzi, ḽine no humpa tshikala tshaṋu.
No ita tshiangatela u mona na tshivhidzo tshaṋu, a ni ngo
ralo? “Yawee,” ni ri, “mme vho dzhena tshetshi.” Ndi zwone,
mukomana. Ndi zwone, khaladzi. Fhedzi tshidzo ya mme a i nga
ni dzhenisi ngomu. Mme vho tshila nga ḽiṅwe ḓuvha, na inwi ni
khou tshila nga ḽiṅwe ḓuvha.
125 Ipfani Mulaedza wa Murena, ni thetshelese tsivhudzo ya
Muya. Wo vha U Muya wa lushaka-ḓe, uyo Muthihi we wa
ṱalukanya uri Sarah o sea ngomu ha dennde? Muruṅwa wa
Murena.
126 Zwino na zwifhaṱuwo zwaṋu zwo kotama, ndi khou ṱoḓa u
rabelela muṅwe na muṅwe waṋu.
127 Naa no itani musi no imisa zwanḓa zwaṋu nṱha? Ni ri, “U
ita izwo zwi amba tshiṅwe tshithu-vho, Mukomana Branham?”
Ngoho zwi a ralo. Arali ni tshi amba izwo vhukuma, zwi amba
phambano vhukati ha lufu na Vhutshilo. Mulaedza ndi wa
tshihaḓu. A ni nga imisi tshanḓa tshaṋu nṱha zwino? “I vha wa
khathutshelo, Mudzimu, kha nṋe.”
128 Mudzimu fhaṱutshedza ṅwananyana muṱuku. Mudzimu
fhaṱutshedza mufumakadzi. Mudzimu a ni fhaṱutshedze; inwi,
murwa; inwi, inwi, munna muṱuku. Vhana vhaṱuku kha idzo
aḽeṱare vho imisa zwanḓa zwavho zwiṱuku nṱha. Zwo ralo,
fhaṱutshedza mbilu dzavho ṱhukhu!

Ni ri, “A vha ambi hezwo.” Yawee, ee, vha a ita.
129 Yesu o ri, “Litshani vhana vhaṱuku vha ḓe ha Nṋe, ni
songo vha thivhela, ngauri vha nga ho vhenevho muvhuso
wa Mudzimu ndi wavho.” Vha nga ḓi kundelwa u tshila u
swikela kha nyaluwo. Fhedzi, vha ḓo ralo. Vha nga si…Vha
ḓo ponyoka, khaṅwe, zwithu zwoṱhe zwihulwane zwine ra tea
u fhira khazwo.
130 “Mudzimu, khathutshela!” Musi no imisa zwanḓa zwaṋu,
zwi sumbedza uri hu na tshiṅwe tshithu ngomu haṋu tsho
dzhiaho tsheo. Muvhili waṋu wo vha u tshi ḓo vha wo fa arali
ho vha hu si na tshiṅwe tshithu ngomu haṋu, tshe tsha ri,
“Imisani zwanḓa zwaṋu.” Uyo wo vha u Muya. Zwenezwo no
imisa tshanḓa tshaṋu. Mudzimu o zwi ṱanziela. Muya wo ni ita
uri ni imise tshanḓa tshaṋu.
131 Mudzimu a ni fhaṱutshedze, na vhana vhaṱuku vhoṱhe
murahu hafho. Avho vhaṱuku, vhana vha makhaḽadi, na-vho,
uya na uya henefho, Mudzimu a fhaṱutshedze mbilu dzaṋu
ṱhukhu,mufunwa.Mudzimu u a ni funa. Zwa vhukuma.
132 Ri khou bvela nnḓa afha, ḽiṅwe ḽa ayo maḓuvha. A thi ḓivhi
uri zwi itea u vha lini, fhedzi zwi—zwi khou ḓa. Ṱavhanyani, lwa
tshihaḓu, dzhenani muvhusoni! Ni ri, “Zwo luga, ndo no zwi pfa
hezwo.” Ni nga zwi pfa lwa tshifhinga tsha u fhedza, na inwi-
vho. Irini itshi tshi vhe tshifhinga.

Mudzimu a ni fhaṱutshedze murahu afho, mufumakadzi
muṱuku.
133 Bvelani kule kha izwi zwithu zwoṱhe zwa tshizwino-zwino,
hedzi mbondo dza kale. Dzi ḓo wela fhasi dzoṱhe. Hedzi roko
na roḽo na hezwi zwithu zwi ḓo lovha na shango. Ni so ngo
baḓekanywa na shango. Inwi bvelani nnḓa afho. Mudzimu u
khou ḓela Tshivhidzo Tshawe. O nanga inwi, ndi ngazwo A tshi
khou amba na inwi. Mulaedza ndi wa tshihaḓu. Iḓani nga u
ṱavhanya!
134 Zwino, musi ri tshi khou rabela, ivhani wa vhungoho na u
humbelaMudzimu uri a vhewa khathutshelo kha inwi.
135 Murena o Fhaṱutshedzwaho, hu nga vha na vhathu hafha
vha sa athu vhona maanḓa a Mudzimu a tshi shuma murahu,
fhedzi tshiṅwe tshithu fhasi mbiluni dzavho tsho amba, “Imisani
tshanḓa tshaṋu. Ndi Nṋe.” Huno vho vhona uri hu na mbidzo ya
tshihaḓu. Vho, vho ṱalifha lwo eḓanaho u lavhelesa u mona na u
vhona uri hu na tshiṅwe tshithu tshi no khou itea.
136 Vhana vhaṱuku, vhunzhi havho vho imisa zwanḓa zwavho
nṱha. Mudzimu, ivha wa khathutshelo khavho. Vhunzhi ha
vhahulwane na murole wa vhukati, vho imisa zwanḓa zwavho
nṱha. Thangana murole yo imisa zwanḓa zwavho nṱha. Vha
khou ṱoḓa khathutshelo, Mudzimu. Huno ndo takala u ḓivha uri
nzumbululo ya u thoma ya Kristo ndi khathutshelo; nzumbululo

ya vhuvhili ndi khaṱhulo. O Mudzimu, ri U livhuwa nga
avho vho dzhiaho khathutshelo madekwana ano, gondo ḽa
khathutshelo. “Mashudu vho khathutshelwaho, ngauri vho ḓo
wana khathutshelo. Mashudu vha re na nḓala na ḓora ḽa u luga;
vha ḓo fushwa.”
137 Vhonetshela zwiedza zwavho,madekwana ano,Murena. Nga
vhe vha tshi vha makhanḓela o vhewaho kha tshikwara, ane a
sa ḓo dzumbama, fhedzi u ṋea tshedza kha zwikolo na mafhethu
ane vha ḓo ṱumanywa nao, u bva afha. Zwi tendele, Murena. Nga
vhe vha tshi vha zwiedza zwi no ḓo penya u itela vhugala ha
Mudzimu. Vha fhaṱutshedze.
138 Huno nga ḽiṅwe ḓuvha, kha shango ḽa khwiṋe, Murena,
ngavhe ri tshi ṱangana roṱhe kha iyo ṱafula khulwane ya
Mudzimu, kha itsho Tshilalelo tsha Mbingano. Vhulunga Muya
Wau kha riṋe, Murena. Fhaṱutshedza avho vho imaho na
dzimbondo, na nnḓa kha dzikhuḓa na u mona, vho imisaho
zwanḓa zwavho, na zwiṅwe-vho. Ivha navho, Murena. Vho
ima, na maḓenzhe a nyengaho, madekwana ano. Fhedzi,
khathutshela. Zwi tendele izwi zwithu.
139 Vha mitshelo ya uyu Mulaedza wa u ṱavhanya madekwana
ano. Ndi a rabela uri vharuṅwa vhaMudzimu vho ḓo zwi ita zwa
vha zwa vhukuma kha mbilu dzavho, uri vha si—vha si kundwe
nga tshiṅwe Tshazwo. Huno vha mitshelo, huno ndi vha ṋekedza
kha Iwe. Huno Iwe wo vha ṋekedza kha Yesu, ngauri vha tou
vha zwifhiwa Zwau Khae. “A hu na muthu a ne nga vha thuba
tshanḓani, ngauri a hu na muhulwane kha Mudzimu.” Huno ndi
a rabela uri U ḓo vha vhulunga lwo tsireledzeaho u swikela Yesu
a tshi ḓa khavho.
140 Ngavhe na vhaṅwe vhoṱhe vha tshi ṱavhanya, Murena, huno
u ṱavhanya, ngauri Mulaedza ndi wa tshihaḓu. Ri ḓo tea u bva
nga u ṱavhanya phanḓa hamusi tshinyadzo i tshi ḓa.Huno zwino,
Murena Mudzimu, ndi rabela uri U ḓo ruma Muruṅwa Wau, u ḽa
Muthihi a fanahowe a dzula naAbrahamu. Zwi tendele,Murena.
Huno o vha a tshi kona u amba tshe Sarah o vha a tshi khou ita,
murahu kha dennde. Huno uyo o vha e Muruṅwa wa Mulanga.
Uyo o vha e Muruṅwa we a ḓisa khathutshelo phanḓa ha musi
mulilo u tshi wa. Tshifhinga tshiṅwe na tshiṅwe, mulilo u nga
wa zwino, dziathomo dzine dza ḓo tumula shango ḽoṱhe ḽa vha
zwipiḓa zwivhili. Ngavhe A tshi ḓa madekwana ano huno u ri
ṋea khathutshelo, Murena, ngauri ri zwi humbela nga Dzina ḽa
Yesu. Amen.
141 Yawee, hu na tshiṅwe tshithu nga ha Mafhungo maḓifha a
kale o fhaṱutshedzwaho, A vhonala a tshi bvisa tshika kha inwi.
Ndi ya A funa.
142 Kha ri imbe ulu tshifhinga tshithihi, “Nga vhulenda na
u kwengweledza Yesu u khou vhidzelela.” Muthu muṅwe na
muṅwe, kha ri imesele zwanḓa zwashuKhae.Naa ni nga zwi ita?

Nga vhulenda na u kwengweledza Yesu u khou
vhidzelela,

U vhidzelela nṋe na inwi,
Naho ro ita tshivhi, U na khathutshelo na
khangwelo,

Khangwelo yanga na inwi.

Iḓani hayani, iḓani hayani, (U tou vala ngomu
na Kristo zwino.)

Inwi no netaho, iḓani hayani;
Nga vhungoho, u kwengweledza, Yesu u khou
vhidzelela,

U vhidzele, O muitazwivhi, iḓani hayani!
143 [Tshikhala kha theiphi—Mudz.]…vha sa athu vha kha
nthihi ya dzitshumelo dza phodzo murahu, kha ri vhone zwanḓa
zwaṋu. Vha sa athu vha kha tshumelo? Ndi zwa vhuḓi. Ndo
takala vhukuma u vha na inwi fhano.
144 Zwino, a thi ḓi iti mufhodzi. Ndi vhila uri Yesu ha ngo fa,
fhedzi U a tshila. A thi mufhodzi. A hu na vhafhodzi. Kristo o no
ḓi ni fhodza. “Nga ntho Dzawe no fhodzwa.”
145 Fhedzi ndi ṱoḓa u vhudzisa inwi no ḓaho lwa u thoma
tshiṅwe tshithu. Zwino, khamusi ni ya ya tshivhidzoni. Vhunzhi
haṋu no imisa tshanḓa tshaṋu zwenezwo, no imisa tshanḓa
u ita thabelo, a si kale. Arali ni si na tshivhidzo tshe no no
nanga, ro ni ṱanganedza kha Branham Thaberenakeḽe fhano,
hune Mukomana washu a funeaho Orman Neville, munna a
ofhaho Mudzimu a sa funzi tshithu fhedzi ngoho, u bva kha
Bivhili. Ro ni ṱanganedza kha vhuṱama hashu. Ri tou…Hu
si dinomineisheni. Ri tou vha tshivhidzo fhano, vhuṱama. Ri
Methodisi, Baphuthisi, Phuresibetheriene, Pentekostaḽa, Ḽuṱere,
ri zwoṱhe. Ri Vhakriste vhane vha ni funa. Huno ri a rabela
uri ni ḓo wana inwi…Arali ni sa nga koni u ḓa fhano, wanani
tshivhidzo tsha vhuḓi hayani, huṅwe fhathu, hune vha rera
vhukuma Mafhungo-maḓifha, huno ngauralo ni nga kanzwiwa
nga Muya wa Mudzimu.
146 Hoṱhe u mona, nga kha tshifhaṱo, madekwana ano…Arali
Murena Yesu o vuwa u bva vhafuni, huno ndo ni vhudza Ngoho,
zwenezwoMudzimu u a vhofhea kha Ipfi Ḽawe, u ḽi ita ngauralo.
Ni a vhona?
147 Oo, ni songo ofha u Ḽi fulufhela. I nga vha Bivhili,
Ndi Ngoho, kana A si Ngoho. Arali I si Ngoho, I mufhuri
muhulwanesa we a vhuya a ṅwalwa, ngauri Yo fhura dzimiḽioni.
Ndo no ima, tshifhinga tshinzhi, na Korani kha tshanḓa tshithihi
na Bivhili kha tshiṅwe, phanḓa ha Vhomohamede, nda ri,
“Nthihi ndi ya ngoho huno iṅwe yo khakhea. Irini Mudzimu,
uyo Mudzimu a re wa vhukuma, a ambe.” Ni songo ofha. Ha nga
vhuyi a ṱutshela. Ha nga vhuyi a litsha.

148 Zwino, Murena Yesu, musi A fhano kha ḽifhasi, mishumo Ye
a ita, ine ri kha ḓi bva u i redza, O fulufhedzisa uri U ḓo vhuya
hafhu phanḓa ha magumo a tshifhinga huno u ḓo ita zwithu zwi
fanaho. O ri U ḓo zwi ita nga kha Tshivhidzo Tshawe. Zwino,
U ri, “Ndi Tsinde, inwi ni matavhi.” Zwino, Tsinde a ḽi aṋwi
mutshelo. Matavhi a aṋwa mutshelo.
149 Zwino, arali hu tsinde ḽa fhuri, ḽi ḓo aṋwa mafhuri. Arali
hu tsinde ḽa bvani, ḽi ḓo aṋwa mabvani. Arali hu tsinde ḽa bvani
ḽa tshitopana, ḽi ḓo aṋwa bvani ḽa tshitopana. Arali u tsinde ḽa
muṱokola, ḽi ḓo aṋwa muṱokola.
150 Arli hu tsinde ḽa Mukriste, ḽi ḓo aṋwa Kristo, Vhutshilo ha
Kristo, mishumo ya Kristo. Ni a vhona? Zwenezwo, mimuya
yashu itea u tshiliswa nga tshiṅwe tshithu.
151 Ndo takala vhukuma u vha Khae, madekwana a ṋamusi. A
ni ḓivhi, sambi ḽiṱuku, uri zwi nnyita uri ndi ḓi pfe hani, u ḓivha
hafha, ndi namiṅwaha ya fuiṋa-malo, munnamuhulwane. Huno
ndo rera zwino lwa miṅwaha ya fumbili-sumbe. Mahaḓa anga
a khou hovhama. Huno, oo, ndo limuwa uri a thi tsha vha uḽa
muṱhannga muṱuku we a vha a tshi anzela u tamba mevhulu
nnḓa hafha tshiṱaraṱani. Fhedzi hu na tshithu tshithihi tshine
nda tshi ḓivha, ndi muḓinḓa Wawe. Ndi nga namba nda vha na
hezwo u fhira zwoṱhe zwine nda ḓivha. Ngauri ndi tshifhio tsha
vhuḓi tshiṅwe tshithu-vho tsha nga ita?
152 Ndo lingedza u vha wa vhungoho kha inwi vhathu. Ndo
lingedza u ita zwithu zwoṱhe zwine nda nga kona u vha kha
vhungoho na u luga na ngoho, kha vhuhone haṋu na vhuhone ha
Mudzimu, ngauri ndi a zwi ḓivha O ri sedza tshifhinga tshoṱhe.
Zwino, arali nda nga…
153 Ndi ḓo ni vhudza zwino. UyuMulaedza muṱuku madekwana
ano, ndo lingedza u ima u ṱavhanya, fhedzi ndi rabela uri
Mudzimu u ḓo vhea zwoṱhe zwo salaho kha mbilu dzaṋu.
Ṱavhanyani! Ṱavhanyani! Ṱavhanyani! Ibvani Babele, nga
u ṱavhanya nga hune na nga kona. Ni songo dzula kha
shangoni. Bvelani kule kha ayo maloto. Ibvani! Ibvani hafha,
vhofholowani, na Kristo. Ibvani kha izwo zwithu. Ngauri a ni
ḓivhi awara ine hu sa ḓo vha na tshithu fhedzi luphuse lwo salaho
kha ḽino ḽifhasi, dzigese fhedzi, huno shango ḽa kale ḽa thuthuba
ḽa vha zwipiḓa. Zwi nga itea phanḓa ha musi ino tshumelo i tshi
vala, huno zwi nga si hanedzane na Maṅwalo oṱhe na khathihi.
Zwi ḓo vuledzaMaṅwalo.Mafhungo-maḓifha o no reriwa.Hafha
hu ḓa Mulaedza wa u fhedza.
154 Zwino, ni songo lavhelesa zwithu zwihulu zwine zwa kha
ḓi ḓoḓa. Amerika ḽo no fhirwa nga ḓuvha ḽaḽo ḽa tshilidzi. Ndi
zwone kokotolo. Ni zwi swaya kha Bivhili dzaṋu huno u wana
uri kana ndi khou amba ngoho kana ndi khou zwifha. Ḽi kha u
tsela fhasi zwino lwa miṅwaha mivhili.

155 Billy Graham u ri, kha vhuragane hawe a si kale. O imisela
Bivhili nṱha. A ri, “Khetshi tshikalo. Paulo o ya ḓoroboni huno
a vha na vho rembuluwaho, a vhuya murahu nga ṅwaha u
tevhelaho huno ho vha hu na furaru.” A ri, “Ndi ya ḓoroboni
huno u vha na mvuseledzo, ya zwigidi zwa fumbili zwa vho
rembuluwaho, huno nda vhuya murahu nga miṅwedzi ya rathi
huno a thi wani khaṅwe fumbili.”
156 Thaidzo ndi mini? Hu na khovhe nnzhi kha divhi. Hu na
vhanzhi vhukuma vheMudzimu a vha ḓivhela phanḓa hamutheo
wa shango, huno ndi vho dzulaho vho telwa Vhutshilo Vhu Sa
Fheli. Musi uyo wa u fhedza a tshi dzhena ngomu, izwo zwi a
ḽi ladza.
157 Ho vha hu na zwiṋoni zwinzhi zwo dzhenaho kha gungwa,
zwipuka zwinzhi vhukuma zwo dzhenaho ngomu kha iḽo
gungwa. Huno vothi ḽa valwa, nga Mudzimu, huno ha sala
vhunzhi hazwo nnḓa, naho zwo lingedza u dzhena ngomu.
158 Huno khonani yanga a funeaho, arali ni si ho ngomu,
dzhenani zwino, musi Mudzimu a tshi khou vhidzelela, ngauri
mahothi a khathutshelo a ḓo valwa, kha Vhannḓa, tshifhinga
tshiṅwe na tshiṅwe. Zwino, huno zwino tshine nda ita, zwino, u
vha…Tshine nda amba zwino…
159 Ndo amba, huno maipfi anga, arali ndo rera lwa dziawara,
zwi nga si ambe hafu u fana na ipfi ḽithihi u bva kha Kristo
a funeaho. Zwino, fhedzi zwe nda rera, ndi nga vha ndo amba
Ngoho kana mazwifhi. Arali ndo amba mazwifhi, Mudzimu ha
nga iti tshithu khazwo. Arali ndo amba Ngoho, Mudzimu u ḓo
ima murahu ha Ipfi Ḽawe.

Ni ri ndi nngana? U ṋea garaṱa dza fuṱhanu?
160 Ndi ḓo ni sumbedza uri ndi ngani ri tshi tea u ṋekedza
dzigaraṱa, musi ni tshi vha na muṱangano wa u ṱalukanya. A thi
ambi uri U ḓo zwi ita. Zwi nga ḓi itea a si ralo. Fhedzi ndi ṱoḓa
inwi ni tshi vha wa vhungoho na nṋe. Ndi vhangana ngomu afha
vhane vha funa u ḓa khamuduba zwino? Imisani zwanḓa zwaṋu,
hoṱhe tshifhaṱoni, hoṱhe hune na vha hone. Muthu muṅwe na
muṅwe ngomu tshifhaṱoni ane a ṱoḓa u ḓa kha muduba, imisani
zwanḓa zwaṋu. Zwino zwi nga vha…Ndi nnyi a no ḓo vha wa u
thoma? Ni a vhona? Ni nga si zwi ite. Ri tea u ṋekedza dzigaraṱa,
u itela u vhulunga mu—muduba.
161 Zwino, o ṋea garaṱa dza fuṱhanu. Huno kha ri tou vhidza u
mona hoṱhe, nga kha iyo ṅanda ya garaṱa, huno izwo zwi ḓo ṋea
muthumuṅwe namuṅwe tshikhala tsha u dzhena.
162 Zwino, a si zwe zwa itea fhano. Ndi zwo iteaho fhano. Ni a
vhona? A si zwone, nkwame. Ndi, u Mu kwama. Ndi vhangana
vha no ḓivha uri TestamenndeNtswa, Bugu yaVhaheberu, yo zwi
amba izwo zwino, uri, “Kristo Tshifhe Muhulu ane a kwamiwa
nga zwipfi zwa u shaya nungo hashu”? [Tshivhidzo tshi ri,
“Amene.”—Mudz.] Zwo ralo, ni zwi ḓivha hani uri noMu kwama?

Nga, U amba murahu, u fana na zwa A ita. Arali a sa shanduki
mulovha, ṋamusi, na lini na lini, uḒivhonadza u tou fana vhunga
O zwi ita mulovha na lini na lini. Ngauralo, ni a vhona, mualedza
wa u fhedza kha Vhayuda na vhone, O zwi ita hani? Zwino uyu
ndi wa-…
163 Arali AḒivhonadza nga iṅwe nḓila, nga kha dinomineisheni,
U ḓo vha a songo luga. Ha ngo vhuya a Ḓivhonadze kha
dinomineisheni, ngauri ho vha hu si na dinomineisheni nga misi
Yawe. O Ḓi vhonadza nga zwa nṱha ha mupo, sa musi ro amba
ano matsheloni, vhunga tshanḓa tshi ṅwalaho kha luvhondo,
ṱhalutshedzo. Ha shanduki mulovha, ṋamusi, na lini na lini.
Mudzimu a vhe na inwi zwino.
164 O ri, “Nthihi u swika kha fuṱhanu.” Zwo luga. Ndi nnyi a
re na garaṱa ya thabelo ya ṋomboro ya u thoma, ni nga imisela
nṱha tshanḓa tshaṋu. Lavhelesani kha garaṱa dzaṋu. Muṅwe
muthu kha mimbete miṱuku, kana huṅwe na huṅwe, nahone a
sa koni u takuwa, vhathu vhoṱhe kha vha lavhelese kha garaṱa
dza vhaṅwe. I tou vha garaṱa ṱhukhu. A thi humbuli uri idzo
dzi na tshifanyiso tshanga khadzo, nadzo. I tou vha garaṱa i si
na tshithu. Ṋomboro ya u thoma, huṅwe na huṅwe hune na vha
hone. [Muṅwe muthu u ri, “Ngeno.”—Mudz.] Zwo luga. Ni nga
tou ima hune na vha hone, muṋe wanga. Ṋomboro ya vhuvhili,
ni nga imisa tshanḓa tshaṋu. Mufumakadzi nga hafha. Ṋomboro
ya vhuraru, ni nga imisa tshanḓa tshaṋu. [A hu na tshithu kha
theiphi.]
165 Ri vhatsinda. Tshino ndi tshifhinga tshashu tsha u thoma ri
tshi ṱangana zwenezwo, kha vhutshilo, ndi zwi dzhia nga u ralo.
Zwenezwo, Murena Mudzimu uri ḓivha roṱhe. U ḓivha zwoṱhe
nga ha inwi, nahone U ḓivha zwoṱhe nga ha nṋe. Fhedzi arali A,
kha vhulenda Hawe, a nga kona…
166 Arali nda nga ri kha inwi, “Yawee, muṋe wanga, ni a lwala.
Huno ndi…Ni khou ya u fhola.” Ni na ndugelo ya u tima-tima
hezwo. Avho vhathetshelesi vha nga vha na ndugelo ya u sa
nyanyulea, kha hezwo. Zwavhukuma.Ni na ipfi ḽanga fhedzi.
167 Fhedzi arali Muya Mukhethwa wa ḓa huno wa mu vhudza
tshiṅwe tshithu tshe a ita, tshiṅwe tshithu tshine a thi ḓivhi
tshithu nga hatsho, tsho iteaho, u ḓo ḓivha uri ndi ngoho
kana hai.
168 Zwenezwo arali A tshi ḓivha tsho iteaho, zwa vhukuma, arali
itsho tsho lulama, A nga ni vhudza tshino ḓo vha hone, huno tshi
ḓo vha tsho lulamaho.
169 Ni tea u tenda hezwo, Vho. Mme Cox, a ni tei u ralo? Vho.
Mme Cox no dzula hafho, ndo to mu dzhiela nzhele, u bva
Kentucky, nga hafha. Ndi Vho. Mme Woods…fhano huṅwe
fhethu ngomu tshivhidzoni, mme awe. Pfuko yo ḽa tshifhaṱuwo
tshawe tshoṱhe, ngomu hafha.

170 Ndo vha ndi tshi khou ya fhasi u bva ngomu maḓakani
a devhula. Mufumakadzi wanga a mmbidza, a ri, “A thi athu
vhona muthu o kwashekana vhutshiloni hanga, sa—sa Vho. Mme
Wood.” Huno Vho. Khotsi na Vho. Mme Wood ndi ṱhama dzanga
dza tsini. Huno nda ya kha mufumakadzi, u bvela nnḓa na U
RALOMURENA. Pfuko ya fa.
171 Henefho, musadzi o dzula henefho, huno u nga konḓelwa
u amba zwe…Vha nga takuwa, Vho. Mme Cox, ngauralo uri
vhathu vha ḓo kona u vhona. Lurumbu lwoṱhe lwa ningo yawe na
hoṱhe, lwo ḽiwa nga pfuko, u dzhena kha maṱo awe. Rembuluwai
ngauralo vhathetshelesi vha ni vhonemurahu ngei. Pfuko.

U dzula o lulama. Ha khakhi.
172 Zwino, arali Murena Mudzimu washu a tshi dzumbulula
kha uyu murathu, irini a vhe muhaṱuli, arali Murena Mudzimu
washu a mu dzumbululela uri u fhano nga zwifhio. Kana,
tshiṅwe tshithu vhunga zwe A ita musadzi tshi…Kana, vhunga
A nga amba vhunga zwe a ita kha Fiḽipi, musi Nathaniele o
Mu wana…kana Nathan-…Fiḽipi o wana Nathaniele. Huno
u ḓo zwi dzumbulula; ni nga tenda noṱhe, inwi vhathu noṱhe
ni nga tenda? Arali—arali uyu munna a tshi ḓivha uri a thi
ḓivhi tshithu nga hae; huno ndo imisela zwanḓa zwanga nṱha,
a thi ḓivhi tshithu nga hae. O isa zwanḓa zwawe nṱha, uri a thi
mu ḓivhi, kana ha nnḓivhi. Zwenezwo arali Murena a tshi ḓo
zwi dzumbulula, noṱhe ni ḓo zwi ṱanganedza, ni ḓo ralo? Ndi
vhangana? Imiselani nṱha zwanḓa zwaṋu, uri ndi kona u vhona.
Zwino, Murena a ni fhaṱutshedze.
173 Zwino, muṋe wanga, ndo tou ima fhano, u lindela u vhona
tshine A ḓo mmbudza, ngauralo inwi ni vhe muhaṱuli. Huno
arali muṅwe a nga lavhelesa, munna u na maṱo awe o bonyiwa,
ngauralo ni a vhona zwi nga si vhe vhukoni ha u ḓivha
muhumbulo wa muṅwe. Ni kha ḓi vha no bonya maṱo aṋu. Arali
Murena washu Yesu…Arali A zwi dzumbulula, ri ḓo sumbedza
ndivhuwo Khae.
174 Fhedzi munna o imaho phanḓa hanga, zwe a ḓela zwone,
ndi mafhungo a tshimuya ane a khou ṱoḓa u rabelelwa. Ndi
ngoho. [Munna a ri, “Ndi zwone.”—Mudz.] Arali i ngoho, imisani
tshanḓa tshaṋu ngauralo uri vhathu vha kone u vhona. Zwino ni
a tenda? A thi athu mu vhona vhutshiloni hanga, fhedzi fhano
zwo ralo. Tshiṅwe tshithu tshi khou dzindela muhumbulo wawe.
Zwino, zwinzhi ndi ḓo amba nae, zwinzhi zwi ḓo ambiwa. Zwino
i vhani vha ṱhonifho.
175 Ndi mini tshe Muruṅwa a ita? O vha O furalela, huno A ri,
“Ndi ngani Sarah a khou sea?”

A ri, “A tho ngo sea.”

A ri, “Oo, ee, wo ralo.” Ngauri, o vha o tshuwa.

176 Zwino arali vhathetshelesi vha tshi kha ḓi pfa ipfi ḽanga, kha
zwipikara. Munna u vhonala a tshi ṱuwa kha nṋe. Ndi vhona
musadzi o ima. Ndi tshone tshithu tshihulwane tshine munna
avha fhano ngatsho. Ndi u itela mufumakadzi wawe, huno haho
fhano nae. Huno u na thaidzo ya tshifumakadzini, thaidzo ya
vhafumakadzi, huno u na thaidzo namuṱanawawe.Ndi ngoho.

177 A ni bvi kha ino ḓorobo. [Munna a ri, “Ndi zwone.”—Mudz.]
Ni bva kha iṅwe ḓorobo, ine ya vhidzwa Marysville. [“Ndi
zwone.”] Ndi zwone. Zwino iya hayani huno ni zwi wane nga
nḓila ye na zwi tenda. Zwi ḓo vha nga iyo nḓila, nga Dzina ḽa
Murena. Mudzimu a ni fhaṱutshedze. Itsho tshisagadugu, a ni
nga ṱoḓi u tshi isa khae; ni na tsho ngomu tshikwamani tshau
u itela ene, fhedzi a ni nga tshi ṱoḓi.

178 Ndi a ni ḓivha. A thi ḓivhi dzina ḽaṋu. Fhedzi ni musadzi
we a vha o ima hafho kha vothi ḽa murahu, ḓuvha ḽiṅwe, uyo
Muruṅwa wa Murena a ḓa kha nṋe, musi hu tshifhinga tshaṋu
tsha u thoma kha thaberenakeḽe, huno ha dzumbululwa tshiṅwe
tshithu tsha tshidzumbe vhukuma. Huno na fhodzwa, kha pfuko.
Ndi zwone. [Musadzi a ri, “Ndi zwone.”—Mudz.] Fhedzi a thi na
muhumbulo wa uri thaidzo ndi mini kha inwi zwino. A thi ḓivhi.
Ni a ḓivha izwo. A thi na muhumbulo wa uri ho khakheani kha
inwi. Fhedzi, arali Murena a tshi ḓo zwi dzumbulula, ni ḓo zwi
ṱanganedza? [“Ee.”] Ndo…

179 Ni fhano ni sa iteli inwi muṋe. Ni fhano u itela ṅwana. Huno
uyo ṅwana u kha maṱhupho. [Musadzi a ri, “Ee.”—Mudz.] Huno
maṱhupho a kha muṱoḓo. [“Ee.”] Vhunga, ha koni u ima, kana
tshiṅwe tshithu vhunga hezwo. Huno ndi vhona vhabebi vha uyo
ṅwana, na vhulungu. Ndi vha Katoḽika. [“Ee.”] Huno ndi muṱa
wa kale, ndi, makhulu wavho ndi vha Katoḽika, navho. [“Ee.”]
Huno no imela ṅwana. Dzhiani tshisagadugu tshaṋu huno ni tshi
vhee khae. Ni songo tima-tima, ni nga vha na zwe na humbela
zwone. Zwino tendani nga mbilu yaṋu yoṱhe.

Ni khou tenda? [Tshivhidzo tshi ri, “Amene.”—Mudz.]

180 Ndi a kholwa uyu mufumakadzi ndi mutsinda kha nṋe.
Ri vha tsinda nga tshashu, fhedzi Murena Yesu u ri ḓivha
roṱhe. Zwino khetshi tshifanyiso tsho khunyelelaho. Khetshi
tshifanyiso tsha Yohane Mukhethwa ya vhu4. Musadzi wa
murema, munna mutshena; nga iḽo ḓuvha, o vha a Musamaria,
na Muyuda, mirafho mivhili ya vhathu. Yesu a mu ita uri
a ḓivhe, nga u ṱavhanya, uri a hu na phambano. Roṱhe ri
zwivhumbwa zwa Mudzimu. Shango ḽine ra khou tshila khaḽo,
ḽi shandukisa muvhala washu, a zwi ambi tshithu. Mudzimu
o ṱoḓa vhathu Vhawe nga iyo nḓila. O ita muthu mutshena,
mutswu, buraweni, dzivha ḽa muṱaḓa, mutswuku. O vha ita
nga iyo nḓila. Ndi mushumo Wawe. Huno U ri funa roṱhe.
Fhedzi khetshi tshifanyiso tsha vhuḓi, vhathu vhavhili vhe vha si

ṱangane murahu, huno tshifhinga tshashu tsha u thoma, mirafho
mivhili yo fhambanaho.
181 Zwino, ndi a ḓivha uri u mutendi. U Mukriste, ngauri muya
wau wo ṱanganedzea. Huno uyo Muruṅwa muhulu wa Mudzimu
a nga si ṱanganedze tshithu tsho khakheaho. Zwa vhukuma hai.
Ni a vhona itsho tshifanyiso nṱha afho, uyo Muruṅwa kha itsho
tshifanyiso afho, Tshedza nṱha he nda ima hone? Ndi zwine zwa
khou ita uri ni ḓipfe nga nḓila ine na khou ḓipfa ngayo zwino.
Zwi khou ḓa hoṱhe fhasi kha inwi.

Lwa tshifhinganyana, Khaladzi Gertie.
182 Zwi vhonala u nga tshiṅwe tshithu, a thi koni u fara
mufumakadzi zwa vhuḓi. Ee. Musadzi u khou shengedzwa nga
nyimele yamazhuluzhulu. U dzhenwangamazhuluzhulu. Uwisa
zwithu. Ndi zwone. Huno zwenezwo ni na thaidzo ya tshimuya
ine na khou lingedza u i tandulula, ngauri no vha ni tshi khou
i rabelela lwa tshifhinga tshilapfu. Izwo ndi ngoho. Huno ni na
vhulwadze ha marambo. Ndi ni vhona ni tshi khou lingedza u
vuwa kha mmbete waṋu, nga u o ngolowa, zwihulu-hulu nga
matsheloni. Ni na tshiṅwe tshithu tsho khakheaho kha muṱoḓo
waṋu, naho-vho, thaidzo yamuṱoḓo. NdiURALOMURENA.
183 Ni a ntenda u vha muporofita wa Mudzimu? Ni a tenda
Mudzimu a fanaho we a ḓivha Simoni a nga ni ḓivha? Arali
Mudzimu a dzumbulula hezwo, zwi ḓo ni ita mutendi o
khwaṱhaho, uri no wana tshe na wana? Vha ni vhidza, “Nanny.”
[Khaladzi a ri, “Amene.”—Mudz.] Huno dzina ḽaṋu ḽa u fhedza
ndi Johnson. [“Amene.”] Huno ni dzula New Albany. Humela
hayani huno ni fhole, ngaDzina ḽaMurena Yesu. Amen.

Edzonu tenda.
184 Ri vhatsinda nga tshashu, mufumakadzi? Ro ralo.
Ngauralo—ngauralo vhathu vha ḓo vhona, ni nga imisa tshanḓa
tshaṋu, u ri, “Ri vhatsinda. Edzonu…” Zwino Murena
Mudzimu u ri ḓivha roṱhe. Huno arali A tendela iyi khumbelo,
ni ḓo zwi takalela?

Zwino vhaṅwe vhaṋu no thoma u tenda.
185 Zwino, henefho hu dzulela u vha na munna wa muisimane
ano bvelela phanḓa ha uyumusadzi hafha.
186 Ndi munna o dzulaho hafhaḽa. Ni na…Zwoṱhe zwo luga,
itanu dzula he na dzula hone. Ni na thaidzo ya tswio. Ni na
thaidzo ya muṱana. Nahone ni na thaidzo ya thumbuni. Ndi
zwone. Zwino ṱuwani, ni tshi tenda, huno a zwi tsha ḓo ni
dzindela na khathihi.
187 Ni tou tenda. Ndi itela khaedu lutendo lwaṋu u zwi
tenda. Ndi vhangana vha zwi tendaho nga mbilu yavho yoṱhe?
[Tshivhidzo tshi ri, “Amene.”—Mudz.] Zwo luga, zwenezwo
lavhelesani huno ni tshile.

188 Arali Murena Mudzimu washu a tshi nga dzumbulula kha
uyu musadzi, ane a tou vha mutsinda tshoṱhe kha nṋe. Huno
huna zwanḓa zwashu nṱha, uri a ri athu vhuya ra ṱangana
murahu, u ḓivhea. Huno arali Murena Mudzimu washu a tshi
ḓo dzumbulula kha uyu musadzi, huno a ita tshithu tshi fanaho
na tshe A ita, vhunga musadzi tshi…Musadzi wa Musamaria.
Naa ni ḓo tenda zwoṱhe na nga mbilu yaṋu yoṱhe, zwenezwo?
Zwi a ḽi ladza lwa tshoṱhe, na inwi? [Tshivhidzo tshi ri,
“Amene.”—Mudz.]
189 Ni a vhona, ndi na muṱangano u no khou ḓa. Ndi tea u ṱuwa
matshelo. Huno ndi khou ya Virginia, hunomuṱanganomuhulu u
ḓaho. A thi ṱoḓi u shaya nungo nga maanḓa, ndo ima hafha. Zwo
luga, ndi ḓo dzhia tshifhinga, lwa tshifhinganyana, na musadzi.
Huno inwi ni tende.
190 Ufhio na ufhio ane mufumakadzi avha, u na swiswi ḽi
ofhisaho ḽi no khou mu tevhela. Oo, ndi—ndi maṱhupho. Ni kha
ḓi bva u vha na iṅwe khakhathi. No lozwelwa nga ṅwana, lushie.
[Mufumakadzi u ri, “Ee.”—Mudz.] Ndi zwone. Huno tshiṅwe
tshithu, ni khou tambudziwa nga maṱungu a vhafumakadzi,
maṱungu a vhafumakadzi, na thaidzo ya muṱana. Huno ni na
tshiṅwe tshithu tshe tsha itea kha inwi, vhunga u ṋoka. Oo,
tshifakhole. Ndi zwone. A ni bvi kha ino ḓorobo, futhi. No wela
mulambo, u swika fhano. Ni bva Louisville. [“Ee.”] Ni dzula kha
ṋomboro, i vhidzwaho, 1754 West Oak Street. [Mufumakadzi a
ṱavhela mukosi nṱha, “Ee, ndi a ralo.”] Dzina ḽaṋu ndi Margaret
Quinn. [“Ee.”] Zwo luga.
191 Murena Mudzimu, Musiki wa maṱaḓulu na ḽifhasi, ifha kha
uyu mufumakadzi hezwo zwine a tama, ngauri ndi humbela heḽi
swina uri ḽi mu ṱutshele, nga Dzina ḽa Yesu. Amen.
192 Mudzimu a ni fhaṱutshedze, mufumakadzi. Ni songo tsha
tima-tima na khathihi. Tshimbilani ni ṱanganedze zwino zwe na
humbela.
193 Ni a tenda nga mbilu yaṋu yoṱhe? [Tshivhidzo tshi ri,
“Amen.”—Mudz]
194 Huita-hani, muṋe wanga? Hohu ndi u ṱangana hashu ha u
thoma, ndi a kholwa. U ya tenda uri Murena Mudzimu u fhano u
ita nau u ṋea zwithu zwine wa zwi tama. [Munna u ri, “Ee, ndi a
ralo. Ndi a ḓivha uri U fhano. Ndi a kona u Mu vhona.”—Mudz.]
Ndi a takalela ṱhuṱhuwedzo yaṋu. Huno u fhano kha zwithu zwi
ṱanganedzeaho. [“Ndi zwone. Ndi zwone.”] U kho ṱoda u ṱutshela
u ṅwa nau daha. [“Ndi zwone.”] Zwo luga, zwo u ṱutshela zwino.
Tshimbila, huno mulalo waMudzimu u vhe na iṅwi huno u ni ite
uri ni tende. Mudzimu a vhe na iṅwi.

“Arali wa nga tenda, zwoṱhe zwia konadzea.”
195 U khou ṱoḓa u bvisela ayo maṱhupho matswu kule? Iya fhasi
hafhaḽa, u tshi khouMu renda, huno u ḓo zwi bvisa. Sokou ṱuwa,
ni tshi khou zwi tenda, nga mbilu yaṋu yoṱhe.

196 “Arali iwe wa nga tenda,” Bivhili yo ralo. Vhani vha
ṱhonifhaho. Tendani uri zwineMudzimu a khou ita u vhaNgoho.
197 Ndi a ni ḓivha inwi. Ndi khou to ya uni rabelela fhedzi. Ndi
a ḓivha maṱhupho aṋu.
198 Murena Mudzimu, i vhai na khathutshelo kha mufumakadzi
u mu fhe hei khumbelo, ngauri ndi zwi humbela nga Dzina
ḽa Yesu. Amen. A thi humbuli…naa dzina ḽaṋu ndi Baker?
[Khaladzi u ri, “Ndi zwone, muṋe wanga.”—Mudz.] Ndi zwone.
Ndi—ndi a humbula zwino. Mudzimu a ni fhaṱutshedze. Iya
phaṋda zwino uMu tende ngambilu yau yoṱhe. Zwo luga.
199 A thi ni ḓivhi, mufumakadzi. Ri vhatsinda. Hezwo ndi zwone.
Ni khou ṱoḓa u ḽa tshilalelo tshaṋu, na bva kha vhuṱungu haṋu
ha thumbuni, heyo ṅwatela ye na vha nayo hetshi tshifhinga
tshoṱhe? Tshimbilani, ni ḽe, zwenezwo, huno Yesu Kristo a ni fhe
mutakalo.
200 Ndi a ni ḓivha. Huno ndi a ḓivha uri maṱungu aṋu ndi mini.
A ni ḓivhi—a ni zwi ḓivhi uri ndi a zwi ḓivha, fhedzi, ndi—ndi
a zwi ḓivha. Ngauralo ngauri ni a ḓa hafha thaberenakeḽeni,
a thi nga zwi ambi. Fhedzi vhulwadze ha marambo vhu ḓo ni
ṱutshela arali na nga tou zwi tenda. Bvelani phanḓa. Mudzimu a
ni fhaṱutshedze.
201 A ri ri, “Ndivhuwo kha Mudzimu.” [Tshivhidzo tshi ri,
“Ndivhuwo kha Mudzimu.”—Mudz.]
202 Ni namazhuluzhulu, na-inwi. Ni na thaidzo ya thumbuni ino
khou ni dzindela. Ni a tenda uri Murena Yesu u ḓo ni fhodza?
[Khaladzi u ri, “Ndi a ralo.”—Mudz.] Izwo tshimbilani, huno
mulalo wa Mudzimu u awele kha iwe. Ndi khou ṱoḓa u vhea
zwanḓa kha inwi, huno na u tenda nga dzi mbilu dzashu dzoṱhe,
uri Mudzimu u ḓo zwi ita.
203 Ndi mutsinda kha inwi, ndi a kholwa, mufumakadzi. Ni
a nnḓivha? Ni ḓa afha tshivhidzoni? Ni a ralo. A thi athu ni
vhona. A hu na zwiṅwe, vhathu vhanzhi vha a ḓa. Zwo luga.
Tshimbilani, ni tshi tenda, huno maṱungu a vhafumakadzi a
ḓo ni ṱutshela, maṱungu a vhafumakadzi ane na vha nao. Ni a
tenda? [Mufumakadzi u ri, “Ee.”—Mudz.] Zwo luga, zwenezwo
tshimbilani, huno Mudzimu u ḓo vha na inwi a ni thusa, ndi na
vhuṱanzi.
204 Naa uya tenda, muṋe wanga? Uya tenda uri Mudzimu u ḓo
bvisa u sa pfa kule na iwe, huno au fhodza, uvho vhulwadze ha
marambo? Tshimbila u humele murahu ngahafhaḽa, u tshi Mu
livhuwa nauMu rendela u itela yone, huno u ḓovha o lugaho.
205 U khou dzindelwa nga thaidzo ya mazhuluzhulu, a u khou
ralo, mufumakadzi? Hayo ndi mazhuluzhulu a muhumbulo. U
ya ṱutshelwa nga nungo nga maanḓa, wa tambula nga thaidzo
ya muhumbulo, nga maanḓa nga mathabama. Na uri Saṱhane
o u vhudza uri u khoya u lozwa muhumbulo wau. Hezwo ndi

zwone. Fhedzi ndi mazwifhi. U khou ya u fhola. A si tshithu
fhedzi ndi tshifhinga tsha vhutshilo tshine wa khou ḓa khatsho.
Ndi u fhira maṱambo. Mufumakadzi muṅwe na muṅwe u tea u
ḓa kha hezwo. Fhedzi u khou ḓa u fhola zwino. Naa u ya tenda
ipfi ḽanga? Zwenezwo tshimbila, livhuwaMudzimu, huno u imbe
dzinyimbo nahone u takale, huno u vhe namutakalo.
206 Zwo luga, mufumakadzi. Ndi mutsinda kha iwe, na inwi-
vho. Tshithu tshi seisaho, musi ndi tshi amba hezwo khae,
o u ṱutshela nga tshenetsho tshifhinga, ngauri heyo yovha i
yone thaidzo yaṋu, mazhuluzhulu. Zwino tshimbilani kha gondo
ḽaṋu, huno u tende nga mbilu yau yoṱhe, ngauralo u ḓo vha na
mutakalo. Amen. Tshimbila u tende ngambilu yau yoṱhe.
207 Ndi a ni ḓivha, mufumakadzi. Ndi a ḓivha tshifhaṱuwo
tshaṋu, fhedzi athi…Ni a tenda Mudzimu u ḓo ni fhodza? Ndi
a ḓivha ane na vha ene zwino. U mufumakadzi ane a ḓa hafha
thaberenakeḽeni. Ni a tenda uri Mudzimu u ḓo ni fhodza? Irani
ndi ni rabelele.
208 Murena Mudzimu, Musiki wa maṱaḓulu na ḽifhasi, ita
mufumakadzi uri avhe na mutakalo, ndi a rabela, nga Dzina ḽa
Yesu. Amen.
209 Ni songo tima-tima. A thi koni u humbula dzina ḽa
mufumakadzi, fhedzi ndi a ḓivha uri u…
210 Hani-ha nga vhoinwi vhathu hafha vhathetshelesini? Ni
khou tenda? Zwino dzulani no fhumula vhukuma. Ivhani na
ṱhonifho vhukuma. Kha holu lurumbu hafha, muṅwe muthu.
Ndi itela khaedu lutendo lwaṋu, nga Dzina ḽa Yesu Kristo, u
tenda hezwi.
211 Mufumakadzi wa murema u na zwanḓa zwawe zwo ya nṱha,
hafhaḽa. Ni a tenda, mufumakadzi, nṋe uri ndi muḓinḓa wa
Mudzimu? [Mufumakadzi u ri, “Ee, muṋe wanga.”—Mudz.] Arali
Mudzimu a tshi nga dzumbulula kha nṋe uri thaidzo yaṋu ndi
mini, naa ni ḓo zwi ṱanganedza? [“Ee, muṋe wanga.”] Ni khou
ḓi ṱoḓela thabelo inwi muṋe na uyo musidzana muṱuku. U itela
maṱo aṋu, no dzula henefho. Ndi zwone. Vheani tshanḓa tshaṋu
kha ṅwana, huno ni tende ngambilu yaṋu yoṱhe.
212 Murena Mudzimu, ndi a rabela uri vha ḓo zwi ṱanganedza,
nga Dzina ḽa Yesu. Amen.

Naa ni a tenda? [Tshivhidzo tshi ri, “Amene.”—Mudz.]
213 Hafhaḽa ndi Muruṅwa wa Murena o ima tsini na muthu wa
ṱhoho ntswu. Ndi—ndi a tenda uri u ḓa tshivhidzoni hafha, naho.
A thi na vhuṱanzi. Muṋe wanga, arali ndi tshi u ḓivha, a thi ḓivhi
uri ho khakhea mini nga ha iwe, nga nṋdani ha musi Mudzimu
a tshi ḓo zwi dzumbulula. Fhedzi ndi tshiṅwe tsha khathutshelo
Tshawe tsho ima hafha. Huno u na—u na ṅwatela kha mulenzhe,
mulenzhe wa tsha monde. Ndi zwone. Lwau—lwau lutendo lwo
kwama tshiṅwe tshithu.

214 Mini-ha nga inwi, kha luno lurumbu, naa ni a tenda?
[Tshivhidzo tshi ri, “Ee.”—Mdz.] Ivhani na lutendo, zwenezwo.
Ni songo tima-tima.
215 Hafha, mufumakadzi o dzulaho hafha a na muṅadzi mutsu,
na magogolosi. Ni na garaṱa ya thabelo, mufumakadzi? Hafhaḽa
murahu ha houḽa muṱhannga muṱuku, magumoni a muduba,
inwi! Ni na garaṱa ya thabelo? A ni na garaṱa ya thabelo.
Ni a ntenda u vha muporofita wa Mudzimu? Arali Mudzimu
anga ndzumbululela uri thaidzo yaṋu ndi mini, naa ni ḓo zwi
ṱanganedza? Ni na vhulwadze ha mbilu. Hoyo ndi munna waṋu
o dzulaho tsini na inwi, huno u na vhulwadze ha thanga. Zwino
tshimbilani ni tende.

Ndi nnyi ane a Mu tenda? [Tshivhidzo tshi ri,
“Amen.”—Mudz.]
216 Mini-ha nga uyu munna wa murema o dzulaho afha? Ni a
tenda, muṋe wanga? [Munna u ri, “Ee, muṋe wanga.”—Mudz.]
Uya ntenda uri ndi muḓinḓaWawe? [“Ee.”] U khou ṱoḓa thabelo,
a si zwone? [“Ee.”] Arali Mudzimu a tshi ḓo dzumbululela zwone,
u bva kha nṋe u ḓa kha iwe, naa uya tenda uri U…uri u nga
zwi ṱanganedza? [“Ee.”] U na thaidzo ya u fembedza. [“Ee, muṋe
wanga.”] Hafhu u na u balea. [“Ee.”] Ndi zwone.
217 Mini-ha nga ha muṅwe wa vhoinwi hafho, naa ni a tenda?
[Tshivhidzo tshi ri, “Amene.”—Mudz.]
218 Hu na muṅwe mufumakadzi wa murema murahu ha hoyu
mufumakadzi murahu hafha. Ni na tshanḓa tshaṋu nṱha,
khaladzi. Ni khou ṱoḓa tshiṅwe tshithu u bva kha Murena? Ni
a ntenda nṋe uri ndi muḓinḓa Wawe? Ndi thaidzo ya ipfi, ine na
khou tambula ngayo. Ndi zwone. Ni a tenda uri O ni fhodza?
219 U bva kha vhoinwi hafho, u lavhelesa u mona na thungo,
u bva kha vhoinwi hafho magumoni a muduba; u mona kha
muthihi, vhavhili, vhararu, vhaṋa, vhathu vhaṱanu, murahu
hafho. Ni na thaidzo ya gulokulo. Ni a tenda uri Mudzimu u ḓo
ni ṋea mutakalo?
220 Mini-ha murahu hafha? Munna magumoni a tshidulo,
hafhaḽamurahu khamuduba. Ni na ṅwatela yamala. Ndi zwone,
muṋewanga.Ni khou tenda uriMudzimu o ni fhodza? Zwenezwo
Imani ni zwi ṱanganedze, ngaDzina ḽaMurena Yesu.
221 Mudzimu a ni fhaṱutshedze. Athi athu vhuya nda ni vhona.
Kha nṋe ni mutsinda. FhedziMudzimu u a ni ḓivha.
222 Ni a zwi tenda, muṅwe na muṅwe wa vhoinwi? [Tshivhidzo
tshi ri, “Amene.”—Mudz.] Ni a tenda uri Muruṅwa muthihi wa
Mudzimu we a ḓa kha Abraham, nga khathutshelo, We a ḓivha
zwiphiri zwa mbilu ya Sara, Muthihi we a ima kha ḽifhasi a
ḓivha zwiphiri zwa ngelekanyo ya muhumbulo, a ni zwi tendi
uri U fhano zwino? [“Amene.”] Mudzimu muthihi, phanḓa ha
musi shango ḽi tshi duga hafhu nga tshinyadzo, a ni tendi uri

U fhano? [“Amen.”] Zwino khari Mu ṱanganedze. A ri Mu tende.
A ri Mu dzhie sa mufhodzi washu, zwino-zwino. Ndi vhangana
vha vhoinwi vhane vha ḓo tenda izwo?
223 Ndi vhangana vha vhoinwi vhane vha zwi tenda
zwavhukuma? Imiselani zwanḓa zwaṋu nṱha. Zwino, vheani,
tsitselani zwanḓa zwaṋu fhasi.
224 Bivhili yo amba hezwi, “Hezwi zwiga zwi ḓo tevhela avho
vha no ḓo tenda.”
225 Vheanani zwanḓa, zwenezwo, arali ni vhatendi. Ni rabelele
muthu are tsini haṋu. Huno are tsini haṋu, a rabelele inwi a no
khou rabelelwa. Muṅwe na muṅwe waṋu, rabelelanani, huṅwe
na huṅwe tshifhaṱoni. Ndi itela khaedu holu lutendo.

Mufumakadzi hafhaḽa a na TB, hagwani nga hayo. No
fhodzwa.
226 Inwi ni na thaidzo ya tsukanyo, no dzulaho hafho, muṋe
wanga, u vuwa nga madekwana. Zwi hagweni. A ni tsha ḓo tea
u zwi ita hafhu. Mudzimu a ni fhaṱutshedze.
227 Ndi ni itela khaedu ya uri ni ite nyito yau tenda. Naa ni
ya zwi ita? Zwenezwo rabelani, muṅwe na muṅwe wa vhoinwi,
nga nḓila yaṋu. Vheani zwanḓa zwaṋu kha muṅwe muthu huno
ni rabelele muṅwe muthu are tsini haṋu, musi ndi tshi ni
rabelela ṋoṱhe.
228 Murena Mudzimu, Musiki wa maṱaḓulu na ḽifhasi, muṋe wa
Vhutshilo tshoṱhe, mukovheli wa mpho iṅwe na iṅwe yavhuḓi,
rumelaMuyaWau zwino kha havha vhathu.
229 Ndi haṱula mishumo ya diabolo, ngauri diabolo o ṱanea.
Saṱhane, u nga si tsha vha fareledza hafhu. Lutendo lwavho
lu khou aluwa, huno vho vheana zwanḓa. Huno ndi u itela
khaedu, ya uri wo lozwa nndwa, huno khaṱhulo i tshanḓani.
Ibvai khavho, nga Dzina ḽa Yesu Kristo. Ibva khavho, nga Dzina
ḽa Yesu.
230 Naa nia Mu tenda? Imisani zwanḓa zwa vhoinwi ni Mu ṋee
thendo kha phodzo ya vhoinwi. Arali ni muholefhali, imani nga
milenzhe yaṋu; Kristo u ya ni fhodza. Arali ni tshi muma, ni
na zwanḓa zwaṋu zwo holefhala, zwi imiseleni nṱha; zwoṱhe
zwo fhela.

Hafha ndimufumakadzi o holefhalaho, u khou ima.
231 Thendo kha Murenda! A ri ri, “Thendo kha Murena,”
muṅwe na muṅwe. [Tshivhidzo tshi ri, “Thendo kha Murena!”
Mukomana Branham u vhanda zwanḓa zwawe luṱanu—Mudz.]
Amen.

Mukomana Neville. 

